
ᓯᕗᓕᖅᑎᓄᑦ ᓇᐃᓈᖅᓯᒪᔪᖅ 

ᐅᑐᐱᕆ 2010−ᒥ, ᓄᓇᕗᒻᒥ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐅᐸᓗᖓᐃᔭᐅᑎᑦ ᓴᖅᑭᑕᐅᓵᓚᐅᖅᑐᖅ ᐱᓕᕆᖃᑎᖏᓐᓄᑦ 

ᑲᑐᔾᔨᖃᑎᒌᓄᑦ ᐃᓚᐅᖃᑕᐅᓚᐅᖅᑐᓄᑦ ᐱᕙᓪᓕᐊᑎᑦᑎᓂᕐᒥᒃ ᒪᕐᕉᒃᓄᑦ ᐊᕐᕌᒎᖕᓄᑦ. ᑖᒃᑯᐊ ᐱᓕᕆᖃᑎᖏᑦ ᐃᓚᐅᑎᑦᑎᔪᑦ 

ᓄᓇᕗᒻᒥ ᒐᕙᒪᒃᑯᓐᓂ, ᓄᓇᕗᑦ ᑐᙵᕕᒃᑯᓐᓂ, ᐸᓖᓯᒃᑯᓐᓂ (V ᐃᖅᑲᓇᐃᔭᕐᕕᖓᓂ) ᐊᒻᒪ ᐃᑭᑎᐊHᐃᒪᓗᒍ ᐃᓅHᐃᒃ 

ᑲᑎᒪᔩᑦ/ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ. ᐅᐸᓗᖓᐃᔭᐅᑎ ᐊᔾᔨᖃᕐᑐᖅ ᐊᑐᐊᓂᒃᓯᒪᔪᑎᒍᑦ ᐱᓕᕆᖃᑎᒌᒐᓱᖕᓂᒃᑯᑦ 

ᐱᓕᕆᖃᑎᖏᑎᒍᑦ ᖃᐅᔨᔪᒪᓪᓗᑎᒃ ᓈᒻᒪᒃᑐᓂᒃ ᐊᑐᕐᓂᕐᓂᑦ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᓄᓇᕗᒻᒥ ᑐᙵᕕᖃᖅᑐᒃᑯᑦ 

ᖃᐅᔨᔭᐅᓯᒪᔪᑎᒍᑦ, ᐊᑐᕋᓱᒃᐸᒃᑕᖏᑎᒍᑦ ᐊᓯᖏᓐᓄᑦ ᓄᓇᓕᐅᔪᓄᑦ ᑲᔪᓯᓯᒪᔪᓄᓪᓗ ᓄᓇᓕᖕᓂ ᐅᖃᖃᑎᒌᒍᑎᑎᒍᑦ ᓄᓇᕗᒻᒥ, 

ᐅᖃᖃᑎᒌᒍᑎᒃᑯᓪᓗ ᑎᒍᒥᐊᖅᑎᐅᖃᑕᐅᔪᓂᒃ ᐃᓚᐅᖃᑕᐅᔪᑦ ᐃᖕᒥᓃᖅᑕᐃᓕᑎᑦᑎᓂᕐᒧᑦ.  

 

ᓄᓇᕗᒻᒥ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐅᐸᓗᖓᐃᔭᐅᑎᑦ ᐅᖃᖅᓯᒪᖕᒪᑦ ᐊᕝᕗᖅᑕᐅᓯᒪᔪᓂᑦ ᑕᐅᑐᙳᐊᖅᑕᐅᔪᓂᒃ 

ᐃᖕᒥᓃᖅᑕᐃᓕᑎᑦᑎᓂᕐᒧᑦ ᓄᓇᕗᒻᒥ ᐊᒥᖅᑳᕈᑕᐅᓪᓗᓂ ᐃᓕᔭᐅᓯᒪᓪᓗᓂᓗ ᐱᓕᕆᖃᑎᒌᒃᑐᓄᑦ:  

 

“ᐱᓕᕆᖃᑎᒌᒃᑐᑦ ᑕᐅᑐᙳᐊᕐᓂᖃᖅᑐᑦ ᐃᖕᒥᓃᕐᓂᖅ ᓈᒻᒪᒃᑑᖏᓐᓂᖓᓂᒃ, ᓇᓚᐅᑦᑖᖅᑕᐅᓯᒪᔪᑦ ᖃᔅᓯᐅᓂᖏᑦ 

ᐃᖕᒥᓃᖅᓯᒪᔪᑦ ᐊᔾᔨᒋᔭᖓ ᓇᓚᐅᑦᑖᖅᑕᐅᓯᒪᔪᑦ ᖃᔅᓯᐅᓂᖏᓐᓂ ᑲᓇᑕᓕᒫᒥ − ᐊᑦᑎᖕᓂᖅᓴᕐᓘᓐᓃᑦ. ᑖᓐᓇ 

ᓄᓇᕗᖑᓂᐊᖅᑐᖅ ᓄᑕᖅᑲᑦ ᒪᒃᑯᒃᑐᓪᓗ ᐱᕈᕈᓐᓇᕐᓗᑎᒃ ᐊᑦᑕᕐᓇᙱᓐᓂᖅᓴᒥ ᐱᕈᖅᓴᑦᑎᐊᕐᓇᕐᓂᖅᓴᒥᒃᓗ 

ᐊᕙᑎᖃᖅᑐᒥᒃ, ᐃᓄᐃᓪᓗ ᐃᓅᔪᓐᓇᕐᓂᖅᓴᐅᓗᑎᒃ ᐋᓐᓂᐊᖃᙱᓪᓗᑎᒃ, ᐱᕈᖅᐸᓪᓕᐊᑦᑎᐊᖅᑐᒥᒃ ᐃᓅᓯᖃᕐᓗᑎᒃ 

ᓲᖃᐃᒻᒪ ᐊᔪᙱᓐᓂᖃᕐᒪᑕ ᐱᔭᕆᐊᖃᕐᑕᖏᓐᓂᒃ ᐊᓂᒍᐃᔪᓐᓇᕐᓗᑎᒃ ᐊᒃᓱᕈᕐᓇᖅᑐᓂᑦ, ᐱᐅᔪᓂᒃ ᐱᔪᒪᓂᖃᕐᓂᕐᓂᑦ, 

ᐃᓯᖅᐸᓪᓕᐊᓗᑎᒃᓗ ᐱᕚᓪᓕᕐᓇᕐᑐᓄᑦ ᐃᓅᖃᑎᖃᕐᓂᕐᓄᑦ.”1 

ᑭᖑᓂᖓᒍᑦ ᓴᖅᑭᑕᐅᓂᖓᑕ ᓄᓇᕗᒻᒥ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐅᐸᓗᖓᐃᔭᐅᑎ, ᐱᓕᕆᖃᑎᒌᑦ ᐋᖅᑭᒃᓯᓪᓗᑎᒃ 

ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᑦ ᐱᔾᔪᑎᒋᓪᓗᒍ ᒪᑐᐃᕈᑎᒧᑦ ᑐᓂᓯᒪᑦᑎᐊᕐᓂᖅ ᐅᐸᓗᖓᐃᔭᐅᑎᒥᑦ. ᖃᓄᐃᓕᐅᕐᓂᕐᒧᑦ ᐸᕐᓇᐅᑎ, 

ᐊᑯᓂᐅᑎᒋᓪᓗᓂ ᒪᕐᕉᒃ ᓇᑉᐸᖓᓂᓗ ᐊᕐᕌᒎᒃ ᐊᑯᓂᐅᑎᒋᔪᖅ, ᓯᑎᐱᕆ 2011-ᒥ ᒫᑦᓯ 2014−ᒧᑦ, ᐊᖏᒃᓕᒋᐊᖅᑎᑦᑎᓪᓗᓂ 

ᐆᒃᑑᑎᓂᒃ ᐃᖕᒥᓃᖅᑕᐃᓕᒪᑎᑦᑎᓂᕐᒥᑦ, ᐊᑲᐅᓂᖅᓴᒃᑰᕆᐊᖅᑎᑦᑎᓂᕐᓂᑦ ᐊᑲᐅᓂᖅᓵᒃᑰᕆᐊᖅᑎᑦᑎᓂᕐᓂᒃᓗ 

ᐃᖕᒥᓃᖅᑐᖃᓚᐅᖅᑎᓪᓗᒍ (ᓲᕐᓗ. ᐃᑲᔪᖅᓱᐃᓂᖅ ᐃᖕᒥᓃᕆᐊᖅᑐᖃᓚᐅᖅᑎᓪᓗᒍ ᑐᖁᔪᖃᖅᑎᓪᓗᒍᓘᓐᓃᑦ ᐃᖕᒥᓃᕐᓂᒃᑯᑦ). 

ᓇᓗᓇᐃᖅᓯᔪᖅ ᑐᕌᖓᑦᑎᐊᖅᑐᓂᒃ ᖃᓄᐃᓕᐅᕆᐊᕈᑎᓂᒃ ᐊᑐᖅᑕᐅᓂᐊᖅᑐᓂᒃ ᐱᓕᕆᖃᑎᒋᔭᐅᔪᓄᑦ ᐊᒃᑐᐊᓂᖃᕐᓗᑎᒃ 8−ᓂᑦ 

ᐃᓂᒋᔭᕐᓂ ᑐᓂᓯᒪᑦᑎᐊᕈᑎᓄᑦ, ᐊᒻᒪᓗᑦᑕᐅᖅ ᐊᒃᑐᐊᓂᖃᕐᑐᓂᒃ ᑲᒪᒋᔭᕆᐊᖃᖅᑐᓂᒃ, ᐊᑯᓂᐅᓂᐅᓇᔭᖅᑐᓂᑦ ᓂᕆᐅᒋᔭᐅᔪᓂᒃᓗ 

ᖃᓄᐃᓕᖓᓕᕐᒪᖔᑕ2.  

8-ᖑᔪᑦ ᐃᓂᒋᔭᑦ ᑐᓂᓯᒪᑦᑎᐊᕈᑎᓄᑦ ᐋᖅᑭᒃᑕᐅᓯᒪᔪᖅ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᒥ ᐅᑯᐊᖑᔪᑦ:  

1. ᑲᒪᒋᔭᖃᑦᑎᐊᕐᓗᓂ ᖃᓄᐃᓕᐅᕆᐊᕐᓗᓂᓗ ᐃᖕᒥᓃᖅᑕᐃᓕᑎᑦᑎᓂᕐᒥᒃ  

2. ᓴᙱᒃᑎᒋᐊᕐᓗᒍ ᑲᔪᓰᓐᓇᕐᓂᖓ ᐃᓱᒪᓕᕆᔭᐅᓂᕐᒧᑦ ᐱᔨᑦᑎᕋᐅᑎᑦ 

3. ᒪᒃᑯᒃᑐᑦ ᐊᔪᙱᔾᔪᑎᖏᑦ 

4. ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐱᓕᒻᒪᒃᓴᐃᓂᖅ 

5. ᖃᐅᔨᓴᕐᓂᖅ ᐃᖕᒥᓃᕐᓂᕐᓄᑦ ᐃᖕᒥᓃᖅᑕᐃᓕᑎᑦᑎᓂᕐᓄᓪᓗ  

6. ᑐᓴᐅᒪᖃᑎᒌᑦᑎᐊᕐᓂᖅ ᓇᓗᓇᐃᔭᕈᑎᓂᒃᓗ ᐊᒥᖅᑳᕐᓂᖅ  

7. ᖃᓄᐃᙱᑦᑎᐊᕐᓂᕐᒧᑦ ᐱᕙᓪᓕᐊᓂᖅ ᐱᕈᖅᐸᓪᓕᐊᓕᓵᖅᑐᓄᑦ ᓄᑕᖅᑲᓄᑦ  

8. ᓄᓇᓕᖕᓂ ᐱᕙᓪᓕᐊᓂᕐᒥ ᖃᓄᐃᓕᐅᕐᓃᑦ 

ᐱᓕᕆᖃᑎᒌᑦ ᐅᐸᓗᖓᐃᔭᕈᑎᒃᓴᓄᑦ ᐃᓕᓴᖅᓯᓯᒪᔪᑦ ᖃᓄᐃᓕᐅᕆᐊᕐᓂᖅ ᐊᑕᐅᓯᐅᑦᑕᕐᓗᒋᑦ 8−ᖑᔪᑦ ᐃᓂᖏᓐᓂ 

ᑐᓂᓯᒪᑦᑎᐊᕐᓂᕐᒧᑦ ᐱᑎᑦᑎᔾᔮᖏᑦᑐᑦ ᐃᕐᖐᓐᓇᖅ ᐅᓄᕈᓐᓃᕆᐊᕐᓂᕐᓂᒃ ᐃᖕᒥᓃᖅᑐᓄᑦ ᐃᖕᒥᓃᕈᒪᓂᕐᒧᓪᓗ ᖃᓄᐃᓕᐅᖅᑐᓄᑦ 

ᓄᓇᕗᒻᒥ, ᑭᓯᐊᓂ ᐊᑐᓕᖅᑎᑕᐅᒃᐸᑦ ᑭᐅᓯᑲᐅᑎᒋᔪᓐᓇᕐᓗᑎᒃ ᐊᑑᑎᖃᑦᑎᐊᕐᓗᑎᒃᓗ, ᐱᔪᒪᔭᐅᔪᑦ ᐊᒃᑑᑎᔪᒃᓴᑦ ᑕᑯᔭᐅᓂᐊᖅᑐᑦ 

ᐊᑯᓂᐅᙱᑦᑐᖅ.  

                                                           
1 ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ, ᐅᑐᐱᕆ 2010, ᒪᒃᐱᒐᖓ.2. 
2 ᓄᓇᕗᒻᒥ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ: ᓯᑎᐱᕆ 1, 2011−ᒥ ᒫᑦᓯ 31, 2014-ᒧᑦ.  

ᖃᐅᔨᓴᕐᓂᖅ ᐅᐸᓗᖓᐃᔭᐅᑎᓂᒃ ᖃᓄᐃᓕᐅᕆᐊᕈᑎᓂᒃᓗ ᐸᕐᓇᐅᑎᒥ  

ᐊᑐᕐᓗᒍ ᐅᐸᓗᖓᐃᔭᐅᑎ ᖃᓄᐃᓕᐅᕆᐊᕐᓂᕐᒧᓪᓗ ᐸᕐᓇᐅᑎ, ᐱᓕᕆᖃᑎᒌᑦ ᑐᓂᓯᒪᑦᑎᐊᖅᑐᑦ ᖃᐅᔨᒪᒋᐊᕐᓗᑎᒃ 

ᑕᑎᒋᔭᐅᔾᔪᑎᒃᓴᖏᓐᓂᒃ ᐱᕙᓪᓕᐊᑎᑦᑎᓂᒃᑯᑦ ᐊᑐᒐᒃᓴᓂᑦ ᐱᕙᓪᓕᐊᓂᕐᓂᒃᓗ. 2014−ᒥ, ᐊᑐᓕᖅᑎᑦᑎᔩᑦ ᑲᑎᒪᔨᕋᓛᖏᑦ, 

ᑕᑯᓇᖃᑦᑕᖅᑐᑦ ᐅᐸᓗᖓᐃᔭᐅᑎᓂᒃ ᖃᓄᐃᓕᐅᕆᐊᕐᓂᕐᒧᓪᓗ ᐸᕐᓇᐅᑎᒥᑦ ᐊᑐᓕᖅᑎᑦᑎᓂᕐᓂ ᐃᓚᐅᑎᑦᑎᓪᓗᑎᒃᓗ 

ᑭᒡᒐᖅᑐᐃᔪᓂᒃ ᑕᒪᒃᑭᖅᑐᓂᑦ ᐱᓕᕆᖃᑎᖏᓐᓂ, ᐊᑐᓕᖅᑎᑦᑎᓂᖅ ᖃᐅᔨᓴᖅᑕᐅᓂᑯᓂ ᐅᐸᓗᖓᐃᔭᐅᑎᒥ. ᑖᓐᓇ ᐅᓂᒃᑳᖅ 

ᓴᖅᑭᑎᑦᑎᔪᖅ ᓇᓗᓇᐃᔭᖅᓯᒪᔪᓂᒃ ᓇᓂᔭᐅᔪᓂᑦ ᒪᑐᓯᔾᔪᑎᓂᒃᓗ ᖃᐅᔨᓴᕐᓂᕐᓂᑦ. ᖃᐅᔨᓴᕈᑎ, ᐊᑐᓚᐅᖅᑐᖅ ᐊᑯᓐᓂᖓᓂ 

ᐅᑐᐱᕆ 2014 ᐊᒻᒪ ᒫᑦᓯ 2015 ᑎᒍᓯᔪᖅ ᒪᓕᒋᐊᓕᖕᓂᑦ ᐊᑐᕆᐊᕈᑎᓂᒃ ᖃᐅᔨᓴᕐᓂᕐᒧᑦ, ᐃᓚᐅᓪᓗᑎᒃ ᑕᐃᒃᑯᐊ ᐊᑐᖅᑕᐅᓯᒪᔪᑦ 

ᐊᓯᖏᓐᓂ, ᐊᔾᔨᕐᓚᖏᑦ ᖃᐅᔨᓴᕈᑏᑦ ᐱᓕᕆᐊᖑᔪᑦ ᓄᓇᕗᑦ3. ᑐᕌᒐᓪᓗᐊᑕᖏᑦ ᖃᐅᔨᓴᕐᓃᑦ ᐃᒪᐃᑦᑐᒪᓪᓗᑎᒃ:  

 

1. ᖃᐅᔨᓴᕐᓗᑎᒃ ᐱᕚᓪᓕᕈᑎᓂᑦ ᐱᓕᕆᐊᖑᔪᓂᑦ ᑕᒪᒃᑭᖅᑐᒧᑦ ᑕᐅᑐᙳᐊᖅᑕᐅᔪᒧᑦ ᐅᐸᓗᖓᐃᔭᐅᑎᒥ;  

2. ᖃᐅᔨᓴᕐᓗᑎᒃ ᐱᕚᓪᓕᕈᑎᓂᑦ ᐱᓕᕆᐊᖑᔪᓂᑦ ᐊᑐᕐᓂᖅ ᑐᕌᒐᖏᓐᓂ ᑲᔪᓯᑎᑦᑎᓂᕐᓗ ᖃᓄᐃᓕᐅᕈᑎᓂᑦ 

ᐱᓕᕆᐊᒃᓴᓂᒃᓗ ᖃᐅᔨᔭᐅᔪᓂ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᒥ 2011-2014;  

3. ᖃᐅᔨᓴᕐᓗᒍ ᐅᐸᓗᖓᐃᔭᐅᑎ ᖃᓄᐃᓕᐅᕆᐊᕐᓂᕐᒧᓪᓗ ᐸᕐᓇᐅᑎ ᐊᑐᓕᖅᑎᑕᐅᔾᔪᑎᖓ ᐱᓕᕆᖃᑎᒌᖕᓂᕐᒧᑦ 

ᐱᕙᓪᓕᐊᓂᕐᒧᑦ (ᓲᕐᓗ. ᖃᓄᖅ ᐱᓕᕆᖃᑎᒌᑦ ᐃᖅᑲᓇᐃᔭᖃᑎᒌᖕᒪᖔᑕ); ᐊᒻᒪᓗ  

4. ᐃᓕᑦᑎᓂᐊᕐᓗᓂ ᑲᔪᓯᑦᑎᐊᖅᓯᒪᔾᔪᑎᓂᒃ ᐅᐸᓗᖓᐃᔭᕈᑎᒥᒃ ᖃᓄᐃᓕᐅᕆᐊᕐᓂᕐᒧᓪᓗ ᐸᕐᓇᐅᑎᒥᒃ, ᖃᐅᔨᓗᒋᓪᓗ 

ᐃᓂᖏᑦ ᐱᐅᓯᒋᐊᖅᑕᐅᔪᓐᓇᖅᑐᑦ (ᓲᕐᓗ. ᐃᒪᓐᓈᖅᑐᕈᑎᒃᓴᓕᐅᕐᓃᑦ).  

 

ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᑦ ᐱᓕᕆᖃᑎᒌᒃᑐᓅᖓᓗᓂ ᐊᑐᓕᖅᑎᑕᐅᓂᖅ  

ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᑦ ᑭᒡᒐᖅᑐᐃᔪᑦ ᐊᔾᔨᐅᙱᑦᑐᒥᒃ, ᐱᓕᕆᖃᑎᒌᒐᓱᖕᓂᒃᑯᓪᓗ 

ᐱᓕᕆᖃᑎᖏᓐᓂᑦ ᐊᑐᖁᓪᓗᒋᑦ ᐃᓚᖓ ᐊᒃᓱᕈᕐᓇᕐᔪᐊᕐᑐᖅ ᐃᓅᖃᑎᒌᖕᓂᕐᒧᑦ ᐱᔾᔪᑎᐅᔪᓂ ᓄᓇᕗᒻᒥ ᐅᓪᓗᒥ. 

ᐱᓕᕆᖃᑎᖏᓐᓅᖓᒐᓗᐊᖅᑎᓪᓗᒍ ᐱᓇᓱᖕᓂᖅ, ᑲᑎᑎᑦᑎᔪᖅ ᒐᕙᒪᒥᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂ, ᓄᓇᓕᖕᓂ ᐊᓯᖏᓐᓂᒃᓗ 

ᑎᒍᒥᐊᖅᑎᐅᖃᑕᐅᔪᓂ ᐊᒃᓱᕈᕐᓇᕐᑐᒃᑰᓚᐅᖅᑐᑦ ᓯᕗᓪᓕᖓᓂ ᐊᕐᕌᒍᒥ ᐊᑐᓕᖅᑎᑦᑎᑎᓪᓗᒋᑦ, ᐃᓚᖏᑦ ᑲᔪᓯᑦᑎᐊᕈᑎᐅᔪᑦ 

ᐅᓪᓗᒥᒧᑦ ᐅᐸᓗᖓᐃᔭᐅᑎᒥ ᖃᓄᐃᓕᐅᕈᑎᓄᓪᓗ ᐸᕐᓇᐅᑎᒥ ᐱᑎᑕᐅᔪᑦ ᐱᓕᕆᖃᑎᒌᒃᐸᓪᓕᐊᓂᕐᒧᑦ, ᐊᒥᖅᑳᕈᑕᐅᔪᒧᓪᓗ 

ᑐᓂᓯᒪᑦᑎᐊᕐᓂᕐᒧᑦ ᐱᓕᕆᖃᑎᖏᓐᓄᑦ ᐊᑐᑦᑎᐊᖅᐸᓪᓕᐊᓂᒃᑯᑦ ᐅᐸᓗᖓᐃᔭᐅᑎᐅᑉ ᑕᒪᒃᑭᕐᖢᒋᑦ ᑕᐅᑐᙳᐊᖅᑕᖓᓂ. 

ᐱᓕᕆᖃᑎᒌᑦ ᐃᓕᓴᖅᓯᓪᓗᑎᒃ ᐃᒪᓐᓇ, ᓄᖅᑲᖓᔾᔪᑎᖃᕋᓗᐊᖅᑎᓪᓗᒋᑦ ᐃᒃᐱᒋᔭᖏᓐᓄᑦ ᑲᑐᔾᔨᖃᑎᒌᓄᑦ ᒪᓕᒃᑕᐅᔭᕆᐊᓕᑉᓄᑦ, 

ᐊᒻᒪᓗᑦᑕᐅᖅ ᐱᖃᙱᓗᐊᕐᓂᖏᓐᓄᑦ ᑐᓂᓯᒪᑦᑎᐊᖅᑐᓄᑦ ᐱᑕᖃᐅᕐᑐᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥ, ᐱᕚᓪᓕᕈᑎᑦ 

ᐱᓕᕆᐊᖑᓯᒪᔪᑦ ᐅᓄᖅᑐᓄᑦ ᑲᒪᒋᔭᐅᔪᓄᑦ ᖃᓄᐃᓕᐅᕈᑎᒧᑦ ᐸᕐᓇᐅᑎᒥ, ᐊᒻᒪᓗ ᑖᓐᓇ ᐱᑎᑦᑎᓪᓗᓂ ᐊᑐᐊᓂᒃᑎᓪᓗᒍ 

ᐱᓕᕆᖃᑎᒌᖕᓂᕐᒨᖓᔪᒥ ᐊᑐᕆᐊᕐᓂᕐᒥ ᑲᔪᓰᓐᓇᕈᓐᓇᕐᓂᕐᒧᓪᓗ ᑐᕌᖅᑕᖏᑎᒍᑦ ᐅᓄᖅᑐᓄᑦ ᐊᒃᓱᕈᕐᓇᖅᑐᓄᑦ 

ᐊᔾᔨᒌᖃᑎᒌᖏᓐᓂᕐᓄᓪᓗ ᐃᒃᐱᒋᑦᑎᐊᕐᓗᒍ ᓂᕆᐅᒋᔭᖏᓐᓂ ᐱᓪᓗᒍ ᐱᕙᓪᓕᐊᓂᖓ ᖃᓄᐃᓐᓂᖏᓪᓗ.  

 

ᖃᐅᔨᓴᕐᓂᖅ ᒪᑐᓯᓪᓗᓂ “ᐱᔪᓐᓇᐅᑎ” ᑲᑐᔾᔨᖃᑎᒌᒃᑐᓄᑦ ᐃᓚᐅᖃᑕᐅᔪᓄᑦ ᐅᐸᓗᖓᐃᔭᐅᑎᓕᕆᔨᓄᑦ ᖃᓄᐃᓕᐅᕐᓂᕐᒧᓪᓗ 

ᐸᕐᓇᐅᑎᒥ ᐊᑐᓕᖅᑎᑦᑎᓂᕐᓂ, ᐱᖁᔨᔪᑦ ᑭᓯᐊᓂ ᐱᓕᕆᖃᑎᒌᑦ ᓇᓂᓯᓗᑎᒃ ᐊᑐᒐᒃᓴᓂᑦ ᐱᐅᓯᒋᐊᕐᓗᒍ ᐃᓚᐅᖃᑕᐅᓂᖅ 

ᐊᓯᖏᓐᓄᑦ ᑎᒍᒥᐊᖅᑎᐅᖃᑕᐅᔪᓄᑦ ᑲᑐᔾᔨᖃᑎᒌᓄᑦ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ, ᓄᓇᓕᖕᓂ ᐊᕕᒃᑐᖅᓯᒪᓂᕐᓂ ᓄᓇᓕᖕᓂᓗ 

ᖁᑦᑎᖕᓂᖏᓐᓂ ᓯᕗᓂᑦᑎᓐᓂ.  

 

ᐊᒃᑐᐊᓂᖃᕐᓂᖓ ᐅᐸᓗᖓᐃᔭᐅᑎ  

ᑕᒪᒃᑭᕐᖢᒋᑦ, ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎ ᑕᑯᔭᐅᓯᒪᔪᑦ 

ᐊᒃᑐᐊᓂᖃᕐᔪᐊᕐᓂᖓᓂ ᐱᒻᒪᕆᒃᑯᓪᓗ ᐊᑐᓕᖅᑎᑦᑎᓂᕐᓂ ᓄᓇᕗᒻᒥ ᐅᓪᓗᒥ. ᓱᕌᒐᒃᓴᖏᑦ ᑐᕌᒐᕆᔭᖏᓪᓗ ᐅᐸᓗᖓᐃᔭᐅᑎᒥ 

ᐱᓕᕆᖃᑎᖃᕐᔪᐊᕐᓂᐅᔪᑦ 8−ᖑᔪᓂᑦ ᓄᓇᓕᐅᔪᓂ ᐋᖅᑭᒃᓯᒪᔭᐅᔪᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ ᑐᕌᖓᑦᑎᐊᕐᑕᖏᓐᓄᓪᓗ 

ᑐᕌᒐᒃᓴᓄᑦ, ᓲᕐᓗ ᐱᑎᑦᑎᓂᖅ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᒻᒪᒃᓴᐃᓂᖅ ᓄᓇᕗᒻᒥᐅᓄᑦ ᐊᖏᒃᓕᒋᐊᕐᑎᑦᑎᓂᕐᓗ ᒪᒃᑯᒃᑐᑦ 

                                                           
3 ᖃᐅᔨᓴᕐᓂᐅᑉ ᐋᖅᑭᒃᓯᒪᓂᖓ ᐃᓚᐅᑎᑦᑎᔪᖅ ᖃᐅᔨᓴᕐᓂᕐᒥ “ᐊᑑᑎᓕᖕᒥ ᐋᖅᑭᒃᓯᒪᓂᖓ”, ᐱᓕᕆᐊᖃᕐᓂᕐᒥ ᖃᐅᔨᔭᐅᔾᔪᑎᓂᑦ ᐊᒻᒪᓗ “ᖃᐅᔨᓴᕐᓂᖅ 

ᐋᖅᑭᒃᓱᖅᓯᒪᓂᖏᑦ” ᒪᑐᐃᕈᑎᓄᑦ ᖃᐅᔨᓴᕐᓂᕐᒧᑦ ᐊᐱᖅᑯᑎᓂᑦ, ᖃᐅᔨᔾᔪᑎᓂᑦ ᑲᑎᖅᓱᖅᓯᒪᔪᓂᒃᓗ ᐋᖅᑭᒃᓯᒪᔪᓂᒃ. ᖃᐅᔨᓴᕐᓂᕐᒧᑦ ᐊᑐᒐᒃᓴᐅᔪᓂᒃ 

ᐊᑕᐅᓯᙳᖅᑎᑕᐅᓗᑎᒃ ᐃᓚᐅᑎᑕᐅᔪᖅ ᕿᒥᕐᕈᓂᕐᒥ ᓯᕗᓪᓕᖓᓂ ᐱᖃᑖᓂᒃᓗ ᑎᑎᖅᑲᓕᐅᕐᓂᕐᒥ ᑲᑎᖅᓱᖅᓯᒪᔪᓂᒪᔪᓂᒃᓗ, ᒪᑐᐃᕈᑎᓂᑦ ᓇᓗᓇᐃᔭᖅᓯᒪᔪᓂ 

ᐊᐱᖅᓱᕐᓂᕐᓂᑦ, ᑎᒍᒥᐊᖅᑎᐅᖃᑕᐅᔪᓂ ᐊᐱᖅᓱᕐᓂᕐᓂ, ᖃᐅᔨᓴᕐᓂᖅ ᐱᓕᕆᖃᑎᒌᓄᑦ ᐱᔾᔪᑎᒋᓪᓗᒍ ᑲᑐᔾᔨᔾᔪᑎᖏᑦ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᒥ, ᖃᐅᔨᓴᕐᓂᕐᓗ ᓄᓇᓕᖕᒨᖓᔪᒥ, ᓯᕗᐊᓃᑦᑐᓄᑦ ᐃᖅᑲᓇᐃᔭᖅᑎᓄᑦ ᑎᒍᒥᐊᖅᑎᐅᖃᑕᐅᔪᓄᓪᓗ.  



3 

 

ᐊᔪᙱᓐᓂᖏᓐᓂ. ᐱᓕᕆᖃᑎᒋᔭᖏᑦ ᑕᐅᑐᖕᓂᐅᔪᑦ ᐅᐸᓗᖓᐃᔭᐅᑎ ᑐᑭᓕᐊᖓᑦᑎᐊᕐᓗᓂ ᑲᑐᔾᔨᖃᑎᒌᖏᑕ ᒪᓕᒋᐊᖃᕐᑕᖏᓐᓂ 

ᓯᕗᓪᓕᐅᑎᔭᕆᐊᖃᕐᑕᖏᓐᓂᒃᓗ.  

 

ᑐᕌᒐᒃᓴᖏᑦ ᑐᕌᕆᔭᖏᓪᓗ ᐅᐸᓗᖓᐃᔭᐅᑎᒥ ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎᒥ ᓴᖅᑭᔮᓗᐊᙱᓐᓂᖅᓴᐅᔪᑦ 

ᑎᒍᒥᐊᖅᑎᐅᖃᑕᐅᔪᓄᑦ ᓄᓇᓕᖕᓅᖓᔪᓄᓪᓗ ᓯᕗᐊᓃᑦᑐᓄᑦ ᐃᖅᑲᓇᐃᔭᖅᑎᓄᑦ. ᓇᓗᓕᕈᑎᑕᖃᕐᑐᖅ ᐱᓪᓗᒍ 

ᐊᑑᑎᖃᕈᒪᓂᕆᔭᖓ ᐅᐸᓗᖓᐃᔭᐅᑎᒥ ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎᒥ ᐊᖏᒃᓕᒋᐊᕐᓗᒍ ᐱᕕᖃᕐᓂᖓ ᓄᓇᕗᒻᒥ ᓄᓇᓕᐅᔪᓂ 

ᐊᑐᖅᑎᑦᑎᓗᑎᒃ ᐱᔾᔪᑎᖓᓂ ᐃᖕᒥᓃᕐᓂᖅ ᐱᑎᑦᑕᐃᓕᓗᒍᓗ ᐃᖕᒥᓃᕈᒪᓂᕐᒧᑦ ᐊᑐᓕᖅᑕᐅᕙᒃᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, 

ᐱᔾᔪᑕᐅᔪᖅ ᐅᐸᓗᖓᐃᔭᐅᑎᒥ, ᑐᕌᖓᑦᑎᐊᖅᑐᓪᓗ ᐊᑐᓕᖅᑎᑕᐅᔾᔪᑎᑦ ᓲᕐᓗ ᑭᒃᑯᑐᐃᓐᓇᕐᓄᑦ ᐅᔾᔨᕈᓱᓕᖅᑎᑦᑎᓂᖅ 

ᖃᓄᐃᓕᐅᕈᑎᑦ ᐃᖕᒥᓃᕐᓂᕐᒧᑦ ᐃᓱᒪᓕᕆᓂᕐᒧᓪᓗ ᐱᔾᔪᑎᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᓪᓗ ᐱᓕᒻᒪᒃᓴᐃᓂᖅ, ᑕᒪᒃᑭᕐᑐᓂ 

ᒪᑐᐃᒐᑦᑎᐊᕐᓂᕐᑕᖃᕐᑐᖅ ᐅᖃᖃᑎᒋᔾᔪᑎᒋᓗᖑ ᐃᖕᒥᓃᕐᓂᖅ ᓄᓇᕗᒻᒥ ᐃᓅᖃᑎᒌᒃᑐᓂ, ᐊᖏᓂᖅᓴᒥᒃᓗ ᐱᕕᖃᕐᕕᐅᔪᒥ 

ᐃᓄᑐᐊᖑᓗᑎᒃ ᓄᓇᕗᒻᒥᐅᑦ ᐱᑎᑕᐅᓗᑎᒃ ᐃᑲᔪᖅᑕᐅᓂᕐᒥᑦ ᑕᐃᒃᑯᓄᖓ ᐊᑦᑕᕐᓇᕐᑐᒦᑦᑐᓄᑦ.  

 

ᑲᔪᓯᓯᒪᔪᑦ: ᖃᓄᐃᓕᐅᕐᓂᕐᒧ ᐸᕐᓇᐅᑎ ᑐᓂᓯᒪᑦᑎᐊᕈᑎᖏᑦ ᑐᕌᒐᕆᔭᖏᓪᓗ  

ᐃᒃᐱᒋᑦᑎᐊᕐᓗᒍ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᑐᓂᓯᒪᑦᑎᐊᕈᑎᐅᔪᑦ ᑐᕌᒐᒃᓴᖏᓪᓗ, ᓇᓂᔭᐅᓯᒪᔪᑦ ᖃᐅᔨᓴᕐᓂᕐᒥ ᑐᕌᖅᑎᑦᑎᔪᑦ 

ᒪᑐᓯᓪᓗᑎᒃ ᐱᕚᓪᓕᕈᑎ ᐋᖅᑭᒃᑕᐅᕙᓪᓕᐊᔪᖅ ᑐᕌᕐᖢᑎᒃ ᐱᔭᕇᖅᓯᔪᓐᓇᕐᓂᕐᒥᒃ ᖃᐅᔨᔭᐅᔪᓂᑦ ᑐᕌᒐᒃᓴᓂᑦ. ᑖᓐᓇ ᐱᓗᐊᕐᑐᖅ 

ᐊᒃᑐᐊᓂᖃᕐᑐᒥ ᑐᓂᓯᒪᑦᑎᐊᕐᓂᕐᒥ #1 (ᑕᐅᑐᓪᓗᐊᑕᕐᓗᑎᒃ ᐊᑐᕆᐊᕐᓂᕐᓂ ᐃᖕᒥᓃᖅᑕᐃᓕᒪᑎᑦᑎᓂᕐᒥᑦ), ᑐᓂᓯᒪᑦᑎᐊᕐᓂᖅ #2 

(ᓴᙱᒃᑎᒋᐊᕐᓗᒍ ᑲᔪᓯᔪᖅ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑦ), ᑐᓕᓯᒪᑦᑎᐊᕐᓂᕐᒥ #3 (ᐊᑲᐅᓂᖅᓴᒃᑯᑦ ᐊᑐᖅᑎᓪᓗᒋᑦ ᒪᒃᑯᒃᑐᑦ 

ᐊᔪᙱᓐᓂᕐᓂ ᕿᓄᐃᓵᕈᓐᓇᕐᓗᑎᒃ ᐊᒃᑐᐃᓂᕐᓗᒍᑎᓂᑦ ᐃᓅᓯᕐᒥ ᐊᑐᖅᐸᒃᑐᓂ ᐱᐅᙱᑦᑐᓂᒃᓗ ᐃᒃᐱᒋᓂᕐᓂ), ᑐᓂᓯᒪᑦᑎᐊᕐᓂᕐᓗ 

#4 (ᐊᑐᖅᑎᑦᑎᓂᖅ ᐃᖕᒥᓃᕐᓂᕐᒧᑦ ᖃᐅᔨᓴᕐᓂᕐᓂᑦ ᐱᓕᒻᒪᒃᓴᐃᓂᕐᒥ ᐊᑐᒐᔪᒃᓗᓂ ᐃᓗᐃᑦᑐᓂᒃᓗ ᑐᒦᕕᖃᕐᑐᓂᑦ).  

 

ᐱᓕᕆᖃᑎᒌᑦ ᐱᒋᐊᖅᑎᑦᑎᓯᒪᑎᓪᓗᒋᑦ ᐃᓚᖏᓐᓂ ᖃᐅᔨᓴᕈᑎᓂ ᐃᖕᒥᓃᕐᓂᕐᓂ ᓄᓇᕗᒻᒥ, ᐃᓚᐅᑎᑦᑎᓪᓗᑎᒃ ᐊᑦᑕᕐᓇᕈᑎᐅᔪᓂᑦ 

ᐱᔾᔪᑎᓂᒃ ᓲᕐᓗ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᓯᒪᓂᕐᓂ, ᐊᓯᖏᓐᓂᒃ ᖃᐅᔨᓴᕐᓂᕐᓂ ᐊᒃᑐᐊᓂᖃᕐᑐᓂ ᑐᕌᒐᒃᓴᓂᑦ ᓴᖅᑭᑕᐅᔪᓂ 

ᑕᐃᑰᓇ ᑐᓂᓯᒪᑦᑎᐊᕐᓂᖅ #5 (ᐃᑲᔪᖅᓱᐃᓂᖅ ᖃᐅᔨᓴᕐᓂᕐᒥ ᐃᖕᒥᓃᕐᓂᕐᓄᑦ ᓄᓇᕗᒻᒥ), ᐃᓚᐅᓪᓗᓂ ᓴᖅᑭᑎᑦᑎᓂᖅ ᓄᓇᕗᒻᒥ 

ᐃᖕᒥᓃᕐᓂᕐᒧᑦ ᖃᐅᔨᓴᕐᓂᖅ ᑲᑎᒪᔾᔪᑎᒃᓴᖅ ᐊᑐᖅᑎᑦᑎᓂᕐᓗ ᖃᐅᔨᓴᕐᓂᕐᒥ ᑲᑎᒪᕕᒃᔪᐊᕐᑎᑦᑎᓂᖅ ᐊᑐᖅᑕᐅᕙᓪᓕᐊᙱᒻᒪᑕ.  

 

ᐱᐅᔪᖅ ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ ᐊᒃᑐᐊᓂᖃᕐᖢᓂ ᑐᓂᓯᒪᑦᑎᐊᕐᓂᕐᒥ #6 (ᑐᓴᐅᒪᔪᓕᕆᓂᖅ ᐊᒥᖅᑳᕈᑎᖃᕐᓂᕐᓗ 

ᓇᓗᓇᐃᔭᕈᑎᓂᑦ) ᐱᓕᕆᐊᖑᓚᐅᖅᑎᓪᓗᒍ ᑭᒃᑯᑐᐃᓐᓇᕐᓄᑦ ᐅᔾᔨᕈᓱᓕᖅᑎᑦᑎᓂᖅ ᑐᓴᐅᒪᔪᓕᕆᓂᕐᒧᓪᓗ ᖃᓄᐃᓕᐅᕈᑕᐅᔪᓂ 

ᑐᕌᖓᔪᓄᑦ ᑐᑭᓕᐅᕆᓂᕐᓂ ᐊᑦᑕᕐᓇᕐᑐᒦᑦᑐᓄᑦ ᐱᔾᔪᑎᓄᑦ ᐃᖕᒥᓃᕈᒪᓂᕐᒧᑦ ᐊᑐᓕᖅᑕᐅᕙᒃᑐᓂ, ᐊᖏᕈᑎᖃᙱᓐᓂᕐᓂ 

ᐃᓱᒪᓕᕆᓂᕐᒧᑦ ᐱᑎᑦᑎᓂᕐᓗ ᓇᓗᓇᐃᔭᕈᑎᓂᑦ ᑭᒃᑯᑐᐃᓐᓇᕐᓄᑦ ᐱᑕᖃᐅᕐᑐᓄᑦ ᐃᑲᔪᖅᓲᑎᓂᒃᓗ ᐊᑐᐃᓐᓇᐅᔪᓂᑦ 

ᓄᓇᕗᒻᒥᐅᓄᑦ, ᐃᓚᐅᓪᓗᑎᒃ ᒪᒃᑯᒃᑐᑦ.  

 

ᓇᓂᔭᐅᓯᒪᔪᑦ ᖃᐅᔨᓴᕐᓂᕐᓂ ᐃᓚᖃᕐᑐᓂ ᑐᓂᓯᒪᑦᑎᐊᕐᓂᒥ #7 (ᐋᓐᓂᐊᖃᕐᑕᐃᓕᒪᓂᖅ ᐱᕈᖅᐸᓪᓕᐊᓕᓵᖅᑐᓄᑦ ᓄᑕᖅᑲᓄᑦ 

ᐱᕙᓪᓕᐊᑎᑦᑎᓂᖅ) ᒪᕐᕈᐃᓕᖓᔪᖅ. ᓯᕗᓪᓕᖅ, ᖃᐅᔨᓴᕐᓂᕐᒥ ᐱᔭᕇᖅᓯᓪᓗᑎᒃ ᐃᓚᖏᑦ ᑐᕌᒐᒃᓴᕆᔭᐅᔪᑦ ᐊᑐᖅᑕᐅᙱᒻᒪᑕ, 

ᐃᓚᖓᓂ ᓲᖃᐃᒻᒪ ᑖᒃᑯᐊ ᐋᖅᑭᒃᓯᒪᙱᒻᒪᑕ ᓱᓕᓂᒃᑯᑦ ᐊᑯᓂᐅᓂᒃᓴᓄᑦ ᐊᒻᒪᓗ ᐃᓱᒪᑦᑎᐊᕐᓂᒃᑯᑦ ᐊᑐᐊᒐᓄᑦ ᐱᕙᓪᓕᐊᓂᕐᓄᑦ 

ᓄᓇᕗᒻᒥ (ᓲᕐᓗ. ᐊᑯᓂᐅᓂᖅ ᐱᑕᖃᐅᕐᑐᓄᓪᓗ ᐱᔭᓐᓂᖓ ᐱᑎᑦᑎᓗᓂ ᓄᓇᕗᒻᒨᖓᔪᒧᑦ ᐃᓕᓐᓂᐊᒐᒃᓴᓂᑦ). ᐱᖃᑖ, 

ᖃᐅᔨᓴᕐᓂᕐᒥ ᑲᔪᓯᑎᑦᑎᔪᓐᓇᓚᐅᙱᒻᒪᑕ ᐱᕚᓪᓕᕈᑎᓂᑦ ᐱᓪᓗᒍ ᐃᓚᖃᕐᑐᓄᑦ ᐃᓚᖏᓐᓄᑦ ᑐᕌᒐᒃᓴᕆᔭᐅᔪᓄᑦ ᓲᖃᐃᒻᒪ, 

ᐃᓚᖏᓐᓄᑦ ᑲᒪᒋᔭᐅᔪᓄᑦ, ᑖᒃᑯᐊ ᐅᖃᖅᓯᒪᕐᔪᐊᕐᒪᑕ ᐃᓗᐊᓂ ᖃᓄᐃᓕᐅᕐᓂᕐᒧᑦ ᐸᕐᓇᐃᓂᒃᒥ (ᓲᕐᓗ. ᑲᒪᒋᔭᖃᕐᓗᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᕈᖅᐸᓪᓕᐊᓂᕐᒥ ᓄᑕᖅᑲᓄᑦ) ᑐᑭᒧᐊᕈᑎᒃᓴᖓᓗ ᑲᑎᖅᓱᖅᓯᒪᔪᓂ ᐱᑕᕋᙱᓗᐊᕐᒪᑦ.  

 

ᑭᖑᓪᓕᖅᐹᒥ, ᐃᓚᖃᕐᖢᓂ ᑐᓂᓯᒪᑦᑎᐊᕐᓂᕐᒥ #8 (ᐃᑲᔪᖅᓱᐃᓂᖅ ᓄᓇᓕᐅᔪᓂᑦ ᐃᓚᐅᖃᑕᐅᖁᓪᓗᒋᑦ ᓄᓇᓕᖕᒥ 

ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑎᓂᑦ) ᖃᐅᔨᓴᕐᓂᖅ ᐱᐊᓂᒃᓯᓪᓗᓂ ᐃᓚᖏᑦ ᑐᕌᒐᒃᓴᕆᔭᐅᔪᑦ ᑕᒡᕙᓂ ᐊᕙᑎᖓᓂ 

ᐊᑐᖅᑕᐅᕙᓪᓕᐊᔪᑦ, ᐱᕙᓪᓕᐊᓂᕐᓗ ᐊᑐᖅᑕᐅᕙᓪᓕᐊᔪᖅ ᐃᓚᖃᕐᑐᓄᑦ ᐊᓯᖏᓐᓄᑦ. ᐊᔾᔨᒌᖏᑦᑐᕈᓗᔭᕐᓂ 

ᐊᑐᓕᖅᑎᑕᐅᔪᖃᖅᓯᒪᕗᖅ ᑲᔪᓯᑎᑕᐅᓇᓱᒃᑐᒥ ᓄᓇᓕᐅᔪᑦ ᖁᑦᑎᖕᓂᖏᑎᒍᑦ ᑐᕌᖓᑦᑎᐊᖅᑐᓄᑦ ᑐᕌᖓᑦᑎᐊᖏᑦᑐᓄᓪᓗ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥᓗ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᕈᑎᒥ ᖃᓄᐃᓕᐅᕈᑎᒧᓪᓗ ᐸᕐᓇᐅᑎᒥ.  

 

ᐊᕕᒃᑐᖅᓯᒪᔪᑦ ᐊᑖᓂ ᓇᐃᓈᖅᑎᕆᓯᒪᔪᑦ ᓇᓂᔭᐅᓯᒪᔪᓂᒃ ᖃᐅᔨᓴᕐᓂᕐᒥ ᐊᑕᐅᓯᐅᑦᑕᕐᖢᒋᑦ 8−ᖑᔪᑦ ᖃᓄᐃᓕᐅᕐᓂᕐᒧᑦ 

ᐸᕐᓇᐅᑎᒥ ᑐᓂᓯᒪᑦᑎᐊᕈᑎᓂᒃ ᐊᒃᑐᐊᓂᖃᕐᕕᒋᔭᖏᓐᓂᒃᓗ ᑐᕌᒐᒃᓴᕆᔭᕐᓂ.  

 



4 

 

ᑐᓂᓯᒪᑦᑎᐊᕈᑎ 1 - ᑕᐅᑐᒃᑕᐅᓪᓗᐊᑕᖅᑐᖅ ᐊᑐᕆᐊᕐᔪᐊᕐᓂᕐᓗ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ  

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

1.1 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ (HSS) ᖃᐅᔨᓂᐊᖅᑐᑦ 

ᓄᑖᖑᕆᐊᕐᓗᒍᓗ ᐊᑐᓕᖅᑎᑕᐅᔾᔪᑎᑦ ᓄᓇᕗᒻᒥ ᒐᕙᒪᒃᑯᓕᒫᓂ.  

 

ᐱᕙᓪᓕᐊᓂᖅ ᐊᑐᖅᑕᐅᕙᓪᓕᐊᔪᖅ 

1.2 ᓴᙱᒃᑎᒋᐊᕐᓗᒍ ᐱᓕᕆᖃᑎᒌᖑᖃᑦᑕᖅᑐᓂ ᐱᓕᕆᖃᑎᒌᖕᓂᕐᒧᑦ ᓄᓇᓕᖕᒥ 

ᖁᑦᑎᖕᓂᖓᒍᑦ.  

 

ᐱᕙᓪᓕᐊᓂᖅ ᐊᑐᖅᑕᐅᕙᓪᓕᐊᔪᖅ 

1.3 ᐱᐅᓯᒋᐊᕐᓗᒍ ᐱᓕᕆᖃᑎᒌᖑᖃᑦᑕᖅᑐᓂ ᐃᑲᔪᖃᑎᒌᖕᓂᖅ ᖃᐅᔨᓗᑎᒃ 

ᐃᑲᔪᖅᓱᐃᓗᑎᒃᓗ ᓄᑕᖅᑲᓂᑦ ᐊᑐᖅᑐᓂᑦ ᖃᐅᔨᒪᓇᕈᑎᓂᒃ ᐃᓕᖅᑯᓯᖏᓐᓂ 

ᐊᑦᑕᕐᓇᕐᑐᒦᔾᔪᑎᖏᓐᓄᑦ, ᐱᓗᐊᕐᑐᒥ ᐃᓕᓐᓂᐊᕆᐊᑦᑎᐊᖃᑦᑕᙱᑦᑐᓄᑦ.  

 

ᐱᕙᓪᓕᐊᓂᖅ ᐊᑐᖅᑕᐅᕙᓪᓕᐊᔪᖅ 

1.4 ᐱᐅᓯᒋᐊᕐᓗᒋᑦ ᑐᓴᐅᒪᔪᓕᕆᔾᔪᑎᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓯᕗᓂᐊᓃᑦᑐᓂ ᐃᖅᑲᓇᐃᔭᖅᑎᖏᑦ ᐊᑐᖅᑎᑦᑎᕙᒃᓗᑎᒃ ᐱᔭᕆᐊᓕᖕᓂ ᓄᑕᖅᑲᓂ 

ᐊᑐᖅᑐᓂᑦ ᖃᐅᔨᒪᓇᕈᑎᓂᒃ ᐃᓕᖅᑯᓯᖏᓐᓂ ᐊᑦᑕᕐᓇᕐᑐᒦᔾᔪᑎᖏᓐᓄᑦ.  

 

ᐱᕙᓪᓕᐊᓂᖅ ᐊᑐᖅᑕᐅᕙᓪᓕᐊᔪᖅ 

 

ᑐᓂᓯᒪᑦᑎᐊᕈᑎ 2 - ᓴᙱᒃᑎᒋᐊᕐᓗᒍ ᑲᔪᓯᓂᖓ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑦ  

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

2.1 ᕿᒥᕐᕈᓗᒋᑦ ᓄᓇᕗᒻᒥ ᐅᐃᕆᓯᒪᔾᔪᑎᑦ ᐃᓱᒪᓕᕆᓂᕐᒧᓪᓗ ᐋᖅᑭᒃᓯᒪᔪᑦ ᕿᒥᕐᕈᓗᒋᓪᓗ 

ᐃᓱᒪᓕᕆᓂᕐᒧᑦ ᐱᖁᔭᖅ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

2.2 ᐱᐅᓯᒋᐊᕐᓗᒋᑦ ᐊᑭᑐᔪᓄᑦ ᒪᑭᐅᒪᐃᓐᓇᕈᑎᒃᓴᓄᑦ ᐱᑎᓐᓂᐊᕐᓗᒋᑦ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᑦ ᓄᓇᕗᒻᒥ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

2.3 ᓴᙱᒃᑎᒋᐊᕐᓗᒍ ᐃᓱᒪᓕᕆᓂᕐᒧᑦ ᐱᒡᒍᔪᓄᑦ ᐊᖏᓂᖓ ᓄᓇᕗᒻᒥ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

2.4 ᐱᐅᓯᒋᐊᕐᓗᒋᑦ ᐊᔪᙱᓐᓃᑦ ᐅᐸᓗᑲᐅᖅᑐᕈᓐᓇᕐᓂᕐᒥ ᐊᑑᑎᖃᑦᑎᐊᕐᑐᓄᓪᓗ 

ᐃᖕᒥᓃᕈᒪᔪᓄᑦ ᐊᑐᖅᑐᓄᑦ ᓄᑕᖅᑲᓄᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

2.5 ᓴᙱᒃᑎᒋᐊᕐᓗᒍ ᐃᓱᒪᓕᕆᓂᖅ ᖃᓄᐃᙱᑦᑎᐊᕐᓂᕐᒧᓪᓗ ᐱᔨᑦᑎᕋᐅᑎᑦ ᐊᑐᐃᓐᓇᐅᔪᑦ 

ᐃᖃᓗᖕᓂ ᐱᔨᑦᑎᕋᓲᖅ ᑎᒍᓯᓂᕐᒥᒃ ᐊᕙᑎᐅᓪᓗᓂ ᐊᓯᖏᓐᓄᑦ ᓄᓇᓕᖕᓄᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

2.6 ᐱᑎᑦᑎᓗᓂ ᐃᓕᖅᑯᓯᑐᖃᕐᓄᑦ ᓈᒻᒪᒃᑐᓂᑦ ᐅᑭᐅᖏᑎᒍᓪᓗ ᓈᒻᒪᒃᑐᓂ ᕿᒃᓵᖕᓂᕐᒧᑦ 

ᐃᓅᓯᓕᕆᓂᕐᒧᑦ. 

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

2.7 ᐱᑎᑦᑎᓗᓂ ᐃᑲᔪᖅᓱᐃᒃᑲᓐᓂᕐᓂᕐᒥᑦ ᓄᓇᓕᖕᒨᖓᔪᒥᑦ ᐱᓕᕆᖃᑎᒌᓄᑦ ᓄᓇᓕᖕᓂ.  

 

ᖃᐅᔨᓴᕐᓂᖅ ᐱᒋᐊᖅᑎᑦᑎᔪᓐᓇᙱᑦᑐᖅ 

ᐱᕙᓪᓕᐊᓂᕐᒥ 

2.8 ᐱᑎᑦᑎᓗᓂ ᐃᑲᔪᖅᓱᐃᒃᑲᓐᓂᕐᓂᕐᒥᑦ ᓄᓇᓕᖕᓂᑦ ᓯᕗᓂᐊᓃᑦᑐᓂᒃᓗ 

ᐃᖅᑲᓇᐃᔭᖅᑎᓄᑦ ᐊᑐᖅᑐᖃᕐᑎᓪᓗᒍ ‘ᖃᔅᓯᐅᓂᖏᓐᓂ’ ᐃᖕᒥᓃᖅᑐᑦ (ᐅᓄᖅᑐᑦ 

ᐃᖕᒥᓃᖅᑐᑦ ᓯᕕᑭᑦᑯᒃᑰᖅᑕᕐᓗᑎᒃ) ᓄᓇᓕᖕᒥ ᓗᓇᓕᖕᓂᓘᓐᓃᑦ ᐊᕕᒃᑐᖅᓯᒪᓂᕐᓂ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

2.9 ᐊᖏᒃᓕᒋᐊᕐᓗᒍ ᐃᑲᔪᖅᓱᐃᔾᔪᑎ ᓄᓇᕗᒻᒥ ᑲᒪᑦᓯᐊᕐᑐᑦ ᐃᑲᔪᖅᑎᖏᑦ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᔪᖅ 

2.10 ᐊᖏᒃᓕᒋᐊᕐᓗᒍ ᐃᑲᔪᖅᓱᐃᔾᔪᑎ ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᓐᓂ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᔪᖅ 

 
 

ᑐᓂᓯᒪᑦᑎᐊᕈᑎ 3 -ᒪᒃᑯᒃᑐᓄᑦ ᐊᔪᑎᓐᓃᑦ 

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

3.1 ᐊᖏᒃᓕᒋᐊᕐᓗᒍ ᖃᐅᔨᒪᓂᕐᒨᖓᓂᖅ, ᐋᕿᒋᐊᕈᑎᒃᓴᑦ, ᑐᑭᒧᐊᕈᑎᒃᓴᓪᓗ ᐊᒃᑑᑎᔪᓄᑦ 

ᐊᔾᔨᒌᖏᑦᑐᓄᑦ ᐃᓅᓯᕐᒥ ᐊᑐᖅᐸᒃᑐᓄᑦ ᒪᒃᑯᒃᑐᓄᑦ ᐊᓯᔾᔨᕐᓴᖃᐃᓐᓂᕐᒧᑦ 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

ᕿᓄᐃᓵᕈᓐᓇᕐᓂᕐᒧᓪᓗ ᐃᓚᖃᕐᑐᓄᑦ ᐊᖏᒃᓕᒋᐊᕐᑐᓄᑦ ᐊᑦᑕᕐᓇᕐᑐᒦᑦᑐᓄᑦ 

ᐃᖕᒥᓃᕐᓂᕐᒧᑦ.  

 

3.2 ᐊᑐᓕᖅᑎᓪᓗᒋᑦ ᑐᕌᖓᑦᑎᐊᖅᑐᓄᑦ ᐱᓕᕆᐊᒃᓴᑦ ᑐᕌᕐᓗᑎᒃ ᒪᒃᑯᒃᑐᑦ ᐅᓄᕐᓂᖏᑎᒍᑦ, 

ᐃᓚᐅᓗᑎᒃ ᒪᒃᑯᒃᑐᑦ ᐊᑦᑕᕐᓇᕐᑐᒦᑦᑐᑦ ᐃᖕᒥᓃᕐᓂᕐᒧᑦ, ᓲᕐᓗ ᐃᓱᒪᓕᕆᓂᕐᒧᑦ 

ᓴᐳᔾᔨᔾᔪᑎᓇᓲᑎᑦ (MHFA) ᒪᒃᑯᒃᑐᓄᑦ, ᐱᑎᑦᑎᓗᓂ ᓴᙱᓂᕐᓅᖓᔪᓂᑦ 

ᐃᓕᓐᓂᐊᕈᑎᓂᑦ ᒪᒃᑯᒃᑐᓄᑦ ᐊᑐᒐᔪᒃᓗᓂ ᐊᑕᐅᓯᐅᑦᑕᕐᓗᒋᑦ ᓄᓇᓕᐅᔪᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

3.3 ᑲᔪᓰᓐᓇᖅᑐᑦ ᐱᓕᕆᖃᑎᒌᒍᑎᑦ ᐊᑐᖅᑎᓪᓗᒋᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᕐᕕᖕᓂ ᐃᓕᓐᓂᐊᕈᑎᖏᓐᓂ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

3.4 ᖃᐅᔨᒪᒋᐊᕐᓗᓂ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᓄᓇᖃᖅᑳᖅᓯᒪᔪᑦ ᒪᒃᑯᒃᑐᓄᑦ 

ᐃᖕᒥᓃᖅᑕᐃᓕᒪᑎᑦᑎᓂᕐᒥ ᐱᓕᕆᐊᒃᓴᓄᑦ ᑮᓇᐅᔭᖃᖅᑎᑕᐅᔾᔪᑎᑦ ᐊᑐᖅᑕᐅᓗᑎᒃ 

ᐊᑐᓕᖅᑎᑦᑎᓂᐊᕐᓗᑎᒃ ᑐᓂᓯᒪᑦᑎᐊᕈᑎᓄᑦ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᕈᑎᒥᑦ ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎᒥ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᔪᖅ 

3.5 ᐱᑎᑦᑎᓗᑎᒃ ᐱᓕᒻᒪᒃᓴᐃᓂᕐᒥᑦ ᐱᕕᒃᓴᓂᑦ ᒪᒃᑯᒃᑐᓄᑦ ᑐᙵᕕᖃᖅᑐᓂ 

ᕿᓄᐃᓵᕈᓐᓇᕐᓂᕐᒧᑦ ᐊᔪᙱᓐᓂᕐᓂ, ᓂᙵᒃᓯᒪᓂᕐᒧᑦ ᐊᐅᓚᑦᑎᑦᑎᐊᕈᓐᓇᕐᓂᕐᓂ, 

ᖃᓄᐃᙱᑦᑎᐊᕐᓗᓂ ᐃᓅᓂᕐᒥ, ᐃᖕᒥᓃᖅᑕᐃᓕᒪᑎᑦᑎᓂᕐᒥᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᓗ ᖃᓄᐃᙱᑦᑎᐊᕐᑐᓕᕆᓂᕐᓗ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

3.6 ᐊᖏᒃᓕᒋᐊᕐᓗᒍ ᐃᑲᔪᖅᓱᕐᓗᒍᓗ ᐱᕕᒃᓴᐅᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᓄᐃᓕᐅᕈᑎᓄᑦ ᒪᒃᑯᒃᑐᓄᑦ ᓄᓇᓕᖏᓐᓅᖓᔪᓄᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

3.7 ᐱᕙᓪᓕᐊᑎᑦᑎᓂᖅ ᐃᑲᔪᖅᓱᐃᓂᕐᓗ ᐃᓕᓐᓂᐊᖃᑎᒌᓂᑦ ᐃᓅᓯᓕᕆᔭᐅᓂᕐᓂ 

ᐊᑐᓕᖅᑎᑦᑎᓂᖅ ᓄᓇᓕᖕᓄᑦ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

3.8 ᐃᑲᔪᖅᓱᐃᓂᕐᒥ ᐱᕙᓪᓕᐊᑎᑦᑎᓂᖅ ᒪᒃᑯᒃᑐᓄᑦ ᑲᓲᒪᖃᑦᑕᐅᑎᔾᔪᑎᓄᑦ ᓄᓇᓕᖕᒥ 

ᑲᓇᑕᒥᓗ ᐊᕕᒃᑐᖅᓯᒪᓂᕐᓂ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

3.9 ᐋᖅᑭᒃᓯᓗᑎᒃ ᑭᒃᑯᑐᐃᓐᓇᕐᓄᑦ ᖃᓄᐃᓕᐅᕈᑎᓂᒃ ᑐᕌᖓᔪᓄᑦ ᒪᒃᑯᒃᑐᓄᑦ ᐱᔾᔪᑎᓄᑦ 

ᖃᐅᔨᒪᓇᕈᑎᓄᑦ ᐊᑦᑕᕐᓇᕐᑐᒦᑦᑐᓄᑦ ᐊᑐᖅᑐᓄᑦ ᐊᒃᑑᑎᖃᕐᑐᓄᑦ ᐃᖕᒥᓃᕐᓂᕐᒧᑦ 

ᓇᓚᐅᑦᑖᖅᑕᐅᔪᓄᑦ ᖃᔅᓯᐅᓂᕐᓄᑦ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᔪᖅ 

 

 

 

 

 
 

ᑐᓂᓯᒪᑦᑎᐊᕈᑎ 4 - ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᒻᒪᒃᓴᐃᓂᖅ 

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

4.1 ᐊᑐᖅᑕᐅᑎᓪᓗᒍ ᐅᖃᖃᑎᒌᒃᓗᒃ! ᐅᖃᓪᓚᒍᑎᒋᓗᒍ! ‘ᓄᓇᕗᒻᒨᖓᔪᖅ’ ᐊᕕᒃᓯᒪᓂᖓ 

ᐃᖕᒥᓃᕐᓂᓕᕆᔪᑦ ᕿᒥᕐᕈᓂᖅ ᐱᔪᓐᓇᖅᓯᓂᕐᒥ ᐱᓕᒻᒪᒃᓴᐃᓂᖅ, ᐱᔪᒪᔪᓕᒫᓄᑦ 

ᓄᓇᕗᒻᒥᐅᓄᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

4.2 ᐱᕙᓪᓕᐊᑎᓪᓗᒍ ᐃᑲᔪᖅᓱᕐᓗᒍᓗ ᐱᒡᒍᓂᖅ ᓄᓇᓕᖕᒨᖓᔪᒧᓪᓗ 

ᐊᑭᓕᖅᓱᖅᑕᐅᙱᓪᓗᓂ ᐃᑲᔪᕐᓂᖅ ᐅᖃᖃᑎᒌᒃᓗᒥ!/ᐅᖃᓪᓚᒍᑎᒋᓗᒍ! 

ᐱᓕᒻᒪᒃᓴᐃᔨᓄᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

4.3 ᐊᖏᒃᓕᒋᐊᕐᓗᒍ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐃᑲᔪᖅᓱᐃᓂᖅ ᒪᒃᑯᒃᑐᓄᑦ 

ᐊᑦᑕᕐᓇᕐᑐᒦᑦᑐᓄᑦ ᐃᖕᒥᓃᕐᓂᕐᒧᑦ.  

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

ᑐᓂᓯᒪᑦᑎᐊᕈᑎ 5 - ᖃᐅᔨᓴᕐᓂᖅ ᐃᖕᒥᓃᕐᓂᕐᒥᑦ ᐃᖕᒥᓃᖅᑕᐃᓕᒪᑎᑦᑎᓂᕐᒥᒃᓗ  

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

5.1 ᐱᕈᖅᐸᓪᓕᐊᑎᑦᑎᓂᖅ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᖕᓂᕐᒥ ᐱᕙᓪᓕᐊᑎᑦᑎᓂᕐᓗ 

ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒃᓴᓂᑦ ᐱᔾᔪᑎᓄᑦ ᐊᑑᑎᖃᕐᑐᓄᑦ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ, ᐃᖕᒥᓃᖅᑐᕐᑳᓂᒃᑎᓪᓗᒍᓗ ᒪᒥᓴᐃᔾᔪᑎᓂᑦ ᓄᓇᕗᒻᒧᑦ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

5.2 ᖃᐅᔨᓴᕐᓂᖅ ᖃᐅᔨᓗᒋᓪᓗ ᒪᒥᓴᐃᔾᔪᑎᒃᓴᑦ ᑐᕌᖓᔪᑦ ᓱᕋᒃᓯᓂᕐᒧᑦ ᑐᓂᔭᐅᔪᓄᑦ ᑎᒃᑯᑦ 

ᓄᓕᐊᕐᓂᓕᕆᓂᒃᑯᓪᓗ ᐱᑦᑎᐊᙱᔾᔪᑎᑦ (ᓄᑕᕋᖅ/ᐃᓐᓇᖅ) ᑖᒃᑯᐊ 

ᐱᑦᑎᐊᕐᑕᐅᙱᔾᔪᑏᑦ ᐋᖅᑭᒃᓯᒪᓂᐅᖕᒪᑕ ᐊᑦᑕᕐᓇᖅᓯᔪᓐᓇᐅᑎᐅᓪᓗᑎᒃ ᐃᖕᒥᓃᕐᓂᕐᒧᑦ 

ᑭᖑᓂᐊᒍᑦ ᐃᓅᓯᕐᒧᑦ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

5.3 ᖃᐅᔨᓴᕐᓂᖅ ᐊᑦᑕᕐᓇᕐᑐᒦᔾᔪᑕᐅᔪᓐᓇᖅᑐᓄᑦ ᐱᔾᔪᑎᓄᑦ ᑐᕌᖓᔪᓄᑦ ᐃᖕᒥᓃᕈᒪᓂᕐᒧᑦ 

ᐃᓕᖅᑯᓯᖅᓱᖅᑐᓄᑦ ᓄᓇᕗᒻᒥ ᓇᓗᓇᐃᔭᕈᑎᓂᑦ ᒫᓐᓇᐅᔪᖅ ᐱᑕᖃᙱᓗᐊᖅᑐᖅ ᓲᕐᓗ 

ᐊᑲᐃᓪᓕᐅᕈᑎᓂᑦ ᖁᑦᑎᒃᑐᒥ ᓇᓚᐅᑦᑖᖅᑕᐅᓯᒪᔪᑦ ᖃᔅᓯᐅᓂᖏᓐᓂ ᒪᒃᑯᓕᓵᖅᑐᓄᑦ 

ᓱᐴᖅᑐᕐᓗᒐᖃᑦᑕᓕᖅᑐᓄᑦ ᓄᑕᖅᑲᓄᓪᓘᓐᓃᑦ ᓄᓕᐊᕐᓂᒃᑯᑦ ᐱᓂᕐᓗᐃᓂᕐᒥ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

5.4 ᐊᕝᕗᕐᓂᖅ ᓴᖅᑭᑎᑦᑎᓂᕐᓗ ᑲᑎᖅᓱᖅᓯᒪᔪᓂ ᐃᖕᒥᓃᕋᓱᒃᓯᒪᔾᔪᑎᓂᒃ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

5.5 ᐱᕙᓪᓕᐊᑎᑦᑎᓂᖅ ᓇᐅᑦᑎᖅᓲᑎᓂᒃ ᖃᐅᔨᓴᕐᓂᕐᒥᓗ ᐋᖅᑭᒃᓯᒪᓂᖓᓂ 

ᐊᑐᓕᖅᑎᑦᑎᓂᕐᒧᑦ ᓇᐅᒃᑯᑐᐃᓐᓇᓕᒫᖅ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᒥ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

 
ᑐᓂᓯᒪᑦᑎᐊᕈᑎ 6 - ᑐᓴᐅᒪᔪᓕᕆᓂᖅ ᓇᓗᓇᐃᔭᕈᑎᓄᓪᓗ ᐊᒥᖅᑳᖃᑎᒌᖕᓂᖅ  

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

6.1 ᐱᕙᓪᓕᐊᑎᓪᓗᒍ ᐊᑐᓕᖅᑎᓪᓗᒍᓗ ᑕᒪᒃᑭᕐᓗᒋᑦ ᑐᓴᐅᒪᔪᓕᕆᓂᕐᒧᑦ ᐸᕐᓇᐅᑎ 

ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ.  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

6.2 ᐸᕐᓇᒃᓗᒋᑦ ᓯᐊᒻᒪᒃᑎᓪᓗᒋᓪᓗ ᐱᑕᖃᐅᖅᑐᑦ ᐃᒪᓐᓇᐃᑦᑐᑦ:  

 ᓇᓗᓇᐃᔭᕐᓗᓂ ᐊᑦᑕᕐᓇᕐᑐᒦᑦᑐᓐᓇᐅᑎᓂᒃ ᐃᖕᒥᓃᕈᒪᓂᕐᒧᑦ 

ᐃᓕᖅᑯᓯᖅᓯᐅᖅᑐᓄᑦ;  

 ᕿᓂᕐᓗᓂ ᑲᙳᓇᖅᑑᔪᓐᓃᕐᑎᓪᓗᒍ ᐃᓱᒪᓕᕆᓂᖅ 

ᐃᑲᔪᕐᓗᓂᓗ−ᕿᓂᕐᓂᕐᒥᒃ ᐃᓱᒪᒃᑯᑦ ᐊᑲᐅᙱᓕᐅᖅᑐᓄᑦ; ᐊᒻᒪᓗ  

 ᐱᑎᑦᑎᓗᓂ ᓇᓗᓇᐃᔭᕈᑎᓂᑦ ᖃᓄᖅ ᐃᑲᔪᕐᑕᐅᓇᓱᒐᔭᕐᒪᖔᑦ ᐃᓄᖕᓄᑦ 

ᐃᓱᒪᒥᒍᑦ ᐊᑲᐅᙱᓕᐅᖅᑐᓄᑦ  

 

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᔪᖅ 

 

ᑐᓂᓯᒪᑦᑎᐊᕈᑎ 7 - ᐋᓐᓂᐊᖃᕐᑕᐃᓕᒪᓂᖅ ᐱᕈᖅᐸᓪᓕᐊᓕᓵᖅᑐᓄᑦ ᓄᑕᖅᑲᓄᑦ ᐱᕙᓪᓕᐊᑎᑦᑎᓂᖅ  

 

# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

7.1 ᑲᔪᓰᓐᓇᕐᓗᓂ ᐱᓕᕆᖃᑎᒌᖕᓂᖅ ᐊᓯᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐊᑐᓕᖅᑎᑕᐅᔪᓂᑦ ᐃᓚᐅᓪᓗᓂ ᑭᓯᐊᓂ ᐃᓱᖃᙱᓪᓗᓂ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᐸᓗᖓᐃᔭᕈᑎ ᓯᖓᕿᔪᓕᕆᓂᕐᓗ 

ᐃᓅᓵᖅᑐᓄᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᐸᓗᖓᐃᔭᐅᑎ ᐊᒻᒪᓗᑦᑕᐅᖅ 

ᐊᑐᓕᖅᑎᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᓲᕐᓗ ᖃᑕᙳᑎᒌᓄᑦ 

ᑲᑉᐱᐊᓈᕿᑎᑦᑎᑕᐃᓕᒪᓂᖅ ᐅᐸᓗᖓᐃᔭᐅᑎᒥᑦ.  

 

ᖃᐅᔨᓴᕐᓂᖅ ᐱᒋᐊᖅᑎᑦᑎᔪᓐᓇᙱᑦᑐᖅ 

ᐱᕙᓪᓕᐊᓂᕐᒥ 

7.2 ᐃᑲᔪᖅᓯᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᕙᓪᓕᐊᑎᑦᑎᓂᕐᒥ ᓄᑕᖅᑲᓄᑦ ᓄᓇᕗᒻᒥ.  

 

ᖃᐅᔨᓴᕐᓂᖅ ᐱᒋᐊᖅᑎᑦᑎᔪᓐᓇᙱᑦᑐᖅ 

ᐱᕙᓪᓕᐊᓂᕐᒥ 

7.3 ᐱᓕᕆᐊᖃᕐᓗᓂ ᐃᓅᖃᑎᒌᖕᓂᕐᒥᑦ ᐃᒃᐱᖕᓂᐊᓂᕐᓂᒃᓗ ᐃᓕᑦᑎᕙᓪᓕᐊᓂᕐᒧᑦ 

ᐃᓕᓐᓂᐊᒐᒃᓴᓂᒃ ᐊᑦᑎᖕᓂᖅᓴᓂ ᐃᓕᓐᓂᐊᕐᕕᖕᓂ ᓄᓇᕗᓕᒫᒥ. 

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

7.4 ᐱᓕᕆᐊᖑᑎᓪᓗᒍ ᐊᔪᙱᓐᓃᑦ ᑮᓇᐅᔭᖃᖅᑎᑕᐅᔾᔪᑎᓄᓪᓗ ᐱᔭᕆᐊᓕᖕᓂᑦ 

ᐱᕕᖃᖁᓪᓗᒍ ᐊᐅᓚᑕᐅᓂᖓ ᓴᖅᑭᑕᐅᓂᖓᓗ ᐋᖅᑭᑦᑎᐊᖅᓯᒪᓗᓂ 

ᐊᑐᓕᖅᑎᑕᐅᓗᓂᓗ ᐱᕈᖅᐸᓪᓕᐊᓕᓵᖅᑐᓄᑦ ᓄᑕᖅᑲᓄᑦ ᐱᕙᓪᓕᐊᑎᑦᑎᓂᕐᒥ (ECD) 

ᐃᓕᓐᓂᐊᒐᒃᓴᑦ ᐱᔪᒪᔪᓕᒫᓄᑦ ᓄᓇᕗᑦ ᓄᓇᓕᖏᓐᓂ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

7.5 ᐋᖅᑭᒃᓯᓗᓂ ᐃᓕᓐᓂᐊᒐᒃᓴᒥ ᐱᐅᔪᒥᑦ ᓴᐳᒻᒦᔪᒥᒃᓗ ᑐᙵᕕᓕᖕᒥᑦ ᐸᐃᕆᕝᕕᖕᓂ 

ᓄᓇᕗᒻᒥ.  

ᑐᕌᒐᒃᓴᖓ ᐊᑐᖅᑕᐅᕙᓪᓕᐊᙱᑦᑐᖅ 

 

ᑐᓂᓯᒪᑦᑎᐊᕈᑎ 8 - ᓄᓇᓕᖕᓂ ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑎᑦ 

 
# ᑐᕌᒐᒃᓴᖅ ᖃᐅᔨᓴᕐᓂᕐᒥ ᓇᓂᔭᐅᓯᒪᔪᑦ   

8.1 ᐃᑲᔪᖅᓱᕐᓗᒋᑦ ᓄᓇᓖᑦ ᐊᑲᐅᓂᖅᓴᒃᑯᑦ ᐱᔪᓐᓇᕐᓂᖅᓴᐅᓗᑎᒃ ᐃᖏᕐᕋᑦᑎᐊᖅᑐᒥ 

ᑮᓇᐅᔭᖃᖅᑎᑕᐅᔾᔪᑎᓂᑦ ᐱᕕᒃᓴᐅᔪᓂ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

8.2 ᐅᓂᒃᑲᐅᓯᕆᓗᒍ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ 

ᐊᑐᓕᖅᑎᑕᐅᓂᖏᑦ ᓄᓇᓕᖕᓂ ᐱᓕᕆᖃᑎᒌᓄᑦ ᑲᑐᔾᔨᖃᑎᒌᓄᓪᓗ. ᐱᓕᕆᖃᑎᑖᕐᓂᖅ 

ᐊᑐᑦᑎᐊᓚᐅᖅᑐᑦ ᐊᑐᓕᖅᑎᑦᑎᓗᓂ ᑐᕌᖓᑦᑎᐊᖅᑐᓂ ᓇᐅᒃᑯᑐᐃᓐᓇᖅᑑᓄᑦ 

ᐅᐸᓗᖓᐃᔭᐅᑎᒥ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

8.3 ᖃᐅᔨᓗᒋᑦ ᑐᕌᖓᑦᑎᐊᖅᑐᑦ ᓄᓇᓕᖕᓂ ᑎᒍᒥᐊᖅᑎᐅᖃᑕᐅᔪᑦ ᖃᐅᔨᒋᐊᕐᕕᒃᓴᑦ 

ᐃᑲᔪᕐᓂᐊᕐᓗᑎᒃ ᐊᑐᓕᖅᑎᑕᐅᔾᔪᑎᓂᒃ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᒥ.  

 

ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᖅ 

 

ᐊᑑᑎᖃᑦᑎᐊᕐᑐᓕᕆᓂᖅ ᐱᑕᖃᐅᕐᑐᓪᓗ 

ᖃᐅᔨᓴᕐᓂᕐᒥ ᖃᐅᔨᓴᖅᑕᐅᔪᑦ ᐊᖏᒃᓕᒋᐊᖅᑐᑦ ᐱᑕᖃᐅᕈᑎᑦ ᑐᓐᓂᖁᑕᐅᓪᓗᑎᒃ ᐅᐸᓗᖓᐃᔭᐅᑎ ᖃᓄᐃᓕᐅᕐᓂᕐᒧᓪᓗ 

ᐸᕐᓇᐅᑎᒥ ᐊᑐᓕᖅᑎᑕᐅᔪᓂ ᐊᒻᒪᓗ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐊᑑᑎᖃᑦᑎᐊᖅᑐᒃᑯᑦ. ᐃᓕᓴᕆᔭᐅᓯᒪᔪᖅ ᓄᓇᕗᒻᒥ, 

ᑮᓇᐅᔭᖃᖅᑎᑕᐅᔾᔪᑏᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᐅᕈᑎᓄᑦ ᑕᒪᒃᑮᓄᑦ ᑐᕌᖓᑦᑎᐊᖅᑐᖅ (ᓲᕐᓗ. ᑮᓇᐅᔭᖃᖅᑎᑕᐅᔾᔪᑎ 

ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓄᑦ, ᐱᕈᖅᐸᓪᓕᐊᓕᓵᖅᑐᓄᑦ ᓄᑕᖅᑲᓄᑦ ᐱᕙᓪᓕᐊᑎᑦᑎᓂᖅ ᓄᓇᓕᖕᓂᓗ ᖃᓄᐃᙱᑦᑎᐊᕐᓂᕐᒧᑦ 

ᐊᑐᓕᖅᑎᑕᐅᔪᓄᑦ).  

 

ᖃᐅᔨᓴᕐᓂᖅ ᒪᑐᓯᓪᓗᓂ ᑕᒪᒃᑮᓄᑦ, ᐱᑕᖃᐅᓕᖅᑎᑦᑎᓂᖅ ᐅᐸᓗᖓᐃᔭᐅᑎᒥᑦ ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎᒥ 

ᐊᑑᑎᖃᑦᑎᐊᖅᓯᒪᙱᒻᒪᑦ. ᐃᓚᖏᑦ ᐱᑕᖃᐅᕐᑐᑦ ᐸᕐᓇᒃᑕᐅᓚᐅᖅᑐᓂ ᑐᓂᓯᒪᑦᑎᐊᕐᓗᑎᒃ ᐅᐸᓗᖓᐃᔭᐅᑎᒥ ᖃᓄᐃᓕᐅᕐᓂᕐᒧᓪᓗ 

ᐸᕐᓇᐅᑎᒥ ᐊᑐᖅᑕᐅᓚᐅᙱᒻᒪᑕ ᐊᑑᑎᖃᑦᑎᐊᖅᑐᒃᑯᑦ ᓯᕗᒻᒧᐊᒃᑎᓐᓂᐊᕐᓗᒍ ᑕᒪᒃᑭᕐᑐᑦ ᑐᕌᒐᒃᓴᑦ ᐊᑐᓕᖅᑎᑕᐅᔾᔪᑎᒃᓴᓪᓗ 

ᐅᐸᓗᖓᐃᔭᐅᑎᒥ, ᑖᒃᑯᐊ ᐱᑕᖃᐅᕐᑐᑦ ᑐᓂᓯᔪᓐᓇᓚᐅᕋᓗᐊᖅᑎᓪᓗᒋᑦ ᑐᕌᖓᑦᑎᐊᖅᑐᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐊᑐᓕᖅᑎᑕᐅᔪᓂ.  

 

ᒪᑐᐃᕈᑎ ᐋᖅᑭᒃᓯᒪᔪᒃᓴᖓ ᐊᑐᕐᖢᑎᒃ ᖃᐅᔨᓴᕐᓂᕐᓂ ᐱᕙᓪᓕᐊᓂᕐᒥ ᐊᑐᕐᖢᑎᒃ ᖃᓄᐃᓕᐅᕈᑎᓄᑦ ᐸᕐᓇᐅᑎᒥ ᐱᓕᕆᖃᑎᒋᔭᖏᑦ 

ᑐᓂᓯᒪᑦᑎᐊᕐᖢᑎᒃ ᖃᓄᐃᓕᐅᕈᑎᓄᑦ ᐱᔪᒪᓂᖃᕐᖢᑎᒃᓗ ᐊᑐᓚᐅᖅᑎᓪᓗᒋᑦ ᖃᓄᐃᓕᖓᔾᔪᑎᓂᒃ ᓱᓕᑦᑎᐊᖅᑐᒃᑯᑦ 

ᐱᔭᕇᒐᒃᓴᐅᙱᖦᖢᑎᒃ ᐅᓄᙱᑦᑐᓄᑦ ᐊᑐᐃᓐᓇᐅᔪᓄᑦ ᐱᑕᖃᐅᕐᑐᓄᑦ (ᐃᓚᐅᓪᓗᓂ ᐃᓄᒃ, ᑮᓇᐅᔭᓕᕆᓂᖅ ᐋᖅᑭᒃᓱᐃᓂᕐᓗ) 

ᐊᒻᒪᓗ ᐃᓱᓕᕝᕕᖃᖅᑐᒥ ᒪᕐᕉᒃ ᓇᑉᐸᕐᓗ ᐊᕐᕌᒍᒃ ᐊᑯᓂᐅᓂᖃᕆᐊᖃᕐᖢᓂ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ.  

 

ᖃᐅᔨᓴᕐᓂᖅ ᐅᓂᒃᑳᖃᖅᑐᖅ ᑮᓇᐅᔭᖃᖅᑎᑕᐅᔾᔪᑎᓂᑦ ᑐᓐᓂᖅᑯᑕᐅᓚᐅᖅᑐᓂ ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᓐᓄᑦ 

ᓯᓚᑦᑐᖅᓴᕐᕕᒃᔪᐊᓪᓗᐊᑕᐅᓪᓗᓂ ᐊᑐᕋᔭᕐᖢᓂ ᐊᑐᓕᖅᑎᑦᑎᓂᕐᓂ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ ᐱᓕᕆᐊᒃᓴᓂᑦ, ᐊᒻᒪ ᖃᓄᖅ 

ᑖᒃᑯᐊ ᑮᓇᐅᔭᖃᖅᑎᑕᐅᔾᔪᑎᑦ ᐊᑕᐅᓯᙳᖅᑎᑕᐅᓪᓗᑎᒃ ᑐᕌᖓᑦᑎᐊᕐᑐᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐊᑐᓕᖅᑎᑕᐅᔪᓄᑦ. 

ᐅᓂᒃᑳᖅᓯᒪᖕᒥᔪᖅ ᑮᓇᐅᔭᖃᖅᑎᑕᐅᔾᔪᑎᑦ ᑐᓂᓯᒪᑦᑎᐊᕈᑎᓄᑦ ᐱᓕᕆᖃᑎᒋᔭᖓᑕ ᑲᑐᔾᔨᖃᑎᒌᖏᓐᓄᑦ ᖃᓄᐃᓕᐅᕐᓂᕐᒧᑦ 

ᐸᕐᓇᐅᑎᒥ ᐱᖁᑎᖏᓐᓂ.  

 

ᖃᐅᔨᓴᕐᓂᖅ ᐃᓚᐅᑎᑦᑎᔪᖅ ᐃᒪᓐᓈᖅᑐᕈᑎᒃᓴᓂᑦ ᐱᓕᕆᖃᑎᒋᔭᖏᑦ ᓴᖅᑭᑎᑦᑎᓗᑎᒃ ᓇᓗᓇᙱᑦᑎᐊᕐᑐᒥᒃ, ᐊᑑᑎᖃᑦᑎᐊᖅᑐᒥᒃ 

ᐊᒥᖅᑳᖃᑎᒌᒍᑎᓂᒃᓗ ᐊᑐᒐᒃᓴᓂᑦ ᐊᑐᕐᓗᑎᒃ ᑮᓇᐅᔭᓕᕆᓂᕐᒧᑦ ᐱᑕᖃᐅᕐᑐᑦ ᑐᕌᖓᑎᑕᐅᑦᑎᐊᕐᓗᑎᒃ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐊᑲᐅᓂᖅᓴᒃᑯᑦ ᓇᓂᔭᐅᔪᓐᓇᕐᓗᑎᒃ, ᐅᔾᔨᕐᓱᕐᑕᐅᙱᓐᓇᕐᓗᑎᒃ ᐅᓂᒃᑳᓕᐅᖅᑕᐅᓗᑎᒃᓗ ᓯᕗᓂᒃᓴᒧᑦ.  

ᐃᓚᓕᐅᔾᔨᓂᖅ 

 
ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎ ᐃᓚᒋᔭᐅᔪᖅ ᐅᓄᖅᑐᓄᑦ 

ᐅᐸᓗᖓᐃᔭᐅᑎᕐᔪᐊᓄᑦ ᐃᓅᖃᑎᒌᓄᑦ ᐱᕙᓪᓕᐊᑎᑦᑎᓂᕐᒥ ᐊᑐᓕᖅᑎᑕᐅᔾᔪᑎᓂᒃ ᑲᔪᖏᖅᓴᐃᔾᔪᑕᐅᓇᓱᒃᑐᑦ ᐃᓗᐊᓂ ᓄᓇᕘᑉ 

ᓄᓇᕗᒻᒥ ᒐᕙᒪᒃᑯᓐᓄᑦ, ᐃᓄᖕᓄᑦ ᐊᓯᖏᓐᓄᓪᓗ ᑲᑐᔾᔨᖃᑎᒌᓄᑦ ᑎᒍᒥᐊᖅᑎᐅᖃᑕᐅᔪᓄᓪᓗ. ᖃᐅᔨᓴᕐᓂᕐᒥ ᓇᓂᓯᓪᓗᑎᒃ 

ᖃᐅᔨᒪᔾᔪᑎᐊᕐᔪᑐᐃᓐᓇᕐᓂᑦ ᐅᐸᓗᖓᐃᔭᐅᑎᒥ ᐋᖅᑭᒃᓱᖅᑕᐅᓯᒪᓂᑯᒥᒃᓘᓐᓃᑦ ᐃᓚᓕᐅᔾᔨᓂᕐᓂ ᐊᐅᓚᑦᑎᓂᕐᒥᒃᓘᓐᓃᑦ ᓄᓇᕗᒻᒥ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ ᐱᖃᑎᖃᕐᖢᑎᒃ ᐃᓚᖏᓐᓂ ᑖᒃᑯᐊ ᐅᐸᓗᖓᐃᔭᐅᑎᒃᓴᓂ ᐊᑐᓕᖅᑎᑕᐅᔪᓂᒃᓗ. 

ᑕᐃᒪᐃᒃᑲᓗᐊᖅᑎᓪᓗᒍ, ᓲᖃᐃᒻᒪ ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐃᓅᖃᑎᒌᖕᓂᕐᒧᑦ ᐊᑐᐊᒐᓂᑦ ᐊᑐᓕᖅᑎᑕᐅᔪᓂᑦ 

ᓄᓇᕗᒻᒥ ᐃᓱᓕᑦᑕᕐᕕᖃᕐᒪᑦ, ᐅᓄᖅᑐᓂᒃᓗ ᐱᔾᔪᑎᓂᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔪᑦ ᐱᓕᕆᖃᑎᒋᔭᖏᓐᓄᑦ ᑲᑐᔾᔨᖃᑎᒌᓄᑦ 

“ᐊᑐᖅᑐᑦ ᐅᓄᖅᑐᓂᒃ ᓇᓴᕐᓂᑦ” ᐃᓚᐅᖃᑕᐅᕙᒃᖢᑎᒃᓗ ᐅᓄᖅᑐᓂ ᐊᑐᓕᖅᑎᑕᐅᔪᓂ, ᑎᒍᒥᐊᖅᑎᐅᖃᑕᐅᔪᑦ ᑲᑎᒪᔨᕋᓛᖏᑦ 

ᐱᓕᕆᖃᑎᒌᒃᑐᓐᓄᓪᓗ ᑲᑎᒪᓂᕐᓄᑦ, ᐱᑕᖃᕐᑐᖅ ᐃᓚᓕᐅᔾᔨᓂᕐᓂ ᐱᑕᖃᖃᑦᑕᖅᑐᒥ ᐋᖅᑭᒃᓯᒪᑦᑎᐊᙱᑦᑐᓂ. ᑖᓐᓇ ᐱᐅᓪᓗᓂ 

ᐊᑐᖅᓯᒪᓂᐅᔪᖅ, ᑭᓯᐊᓂ ᐃᓕᑕᕆᔭᐅᔭᕆᐊᓕᒃ ᐊᑐᖃᑦᑕᖅᑐᓃᓯᒪᔪᖃᙱᑦᑐᖅ ᒪᓕᒐᒃᓴᓕᐊᖑᓵᖅᑐᓂᒃᓘᓐᓃᑦ ᐱᕙᓪᓕᐊᔪᓂ 

ᐃᓚᓕᐅᔾᔭᐅᔪᓂ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ ᐊᓯᖏᓐᓂ ᐅᐸᓗᖓᐃᔭᐅᑎᓂ ᐊᑐᓕᖅᑎᑕᐅᔪᓂᒃᓗ 

ᓄᓇᕗᒻᒥ ᒐᕙᒪᒃᑯᓐᓂ, ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᓯᖏᓐᓂᒃᓘᓐᓃᑦ ᑎᒍᒥᐊᖅᑎᐅᖃᑕᐅᔪᓂ.  

 
ᐊᐅᓚᐃᓐᓇᖅᑎᑦᑎᓂᖅ 

 
ᐊᑐᖅᑕᐅᒐᔪᒃᑐᖅ ᓴᖅᑭᓚᐅᖅᑐᖅ ᖃᐅᔨᓴᕐᓂᕐᒥ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ ᐃᑲᔪᕐᓱᕐᑕᐅᕐᔪᐊᖅᑐᖅ 

ᒫᓐᓇᐅᔪᒧᑦ ᐋᖅᑭᒃᓯᒪᓂᖓᓂ. ᐱᓕᕆᖃᑎᒌᑦ ᐊᓯᖏᓪᓗ ᑎᒍᒥᐊᖅᑎᐅᖃᑕᐅᔪᑦ ᑕᑯᓯᒪᙱᑦᑐᑦ ᐱᔭᕆᐊᖃᕐᓂᕐᒥ 

ᓄᑖᖑᕆᐊᖅᑎᑦᑎᔾᔪᑎᓂᒃ ᐅᐸᓗᖓᐃᔭᐅᑎᒥ ᓇᖕᒥᓂᖅ. ᐃᓕᓴᖅᓯᔪᑦ ᖃᐅᔨᓂᖅ ᐅᐸᓗᖓᐃᔭᐅᑎᐅᑉ ᑕᐅᑐᙳᐊᖅᑕᐅᓂᖓᓂ, 

ᐱᓗᐊᕐᑐᒥ ᐃᒃᐱᒋᑦᑎᐊᕐᓗᒍ ᓇᓚᐅᑦᑖᖅᑕᐅᓯᒪᔪᖅ ᖃᔅᓯᐅᓂᖏᑦ ᐃᖕᒥᓃᖅᑐᑦ ᓄᓇᕗᒻᒥ ᐊᑯᓂᐅᔪᒃᑯᑦ ᑐᕌᒐᒃᓴᐅᔪᖅ 

ᐱᓕᕆᖃᑎᒌᒃᑐᓄᑦ ᐊᓯᖏᓐᓄᓪᓗ. ᖃᐅᔨᓴᕐᓂᖅ ᐱᖁᔨᔪᖅ ᑲᔪᓯᓂᕐᒥ ᐅᐸᓗᖓᐃᔭᐅᑎᒥ ᐋᖅᑭᒋᐊᙱᓪᓗᒍ ᒫᓐᓇᐅᔪᖅ. 

ᐱᖁᔨᖕᒥᔪᖅ ᑕᐅᑐᙳᐊᖅᑕᐅᔪᖅ, ᑐᕌᒐᒃᓴᖏᑦ ᐅᐸᒍᑎᖏᓪᓗ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐋᖅᑭᒃᓯᒪᔪᑦ ᐅᐸᓗᖓᐃᔭᐅᑎᒥ, 

ᐃᓚᐅᓪᓗᓂ ᐱᓕᕆᖃᑎᒌᒃᑐᓄᑦ− ᐊᒻᒪ ᖃᐅᔨᔭᐅᔾᔪᑎᓅᖓᔪᓄᑦ ᐊᑐᕆᐊᕐᓂᑦ ᖃᐅᔨᑎᑦᑎᔪᑦ ᐱᕙᓪᓕᐊᓂᕐᒥ ᑭᖑᓪᓕᕐᒥ 

ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ.  

 

ᖃᐅᔨᓴᕐᓂᖅ ᐱᖁᔨᖕᒥᔪᖅ ᐱᖃᑖᓂ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ ᑲᔪᓯᑦᑎᐊᖅᑎᑦᑎᕙᓪᓕᐊᓗᑎᒃ ᑲᔪᓯᑦᑎᐊᕈᑎᓂᒃᓗ ᓯᕗᓪᓕᕐᒥ 

ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ, ᐱᑎᑦᑎᓗᑎᒃᓗ ᑲᔪᓯᑎᓪᓗᒋᑦ ᐅᓄᖅᑐᑦ ᐊᑐᓕᖅᑎᑕᐅᔾᔪᑎᑦ ᑲᔪᓯᑦᑎᐊᕐᖢᑎᒃ 

ᐊᑐᓕᖅᑎᑕᐅᓚᐅᖅᑐᓂ ᐱᓕᕆᐊᖑᓪᓗᑎᒃᓘᓐᓃᑦ ᐊᑯᓐᓂᖓᓂ 2011 ᐊᒻᒪ 2014 (ᓲᕐᓗ. ᐃᖕᒥᓃᖅᑎᑦᑎᑕᐃᓕᒪᓂᕐᒧᑦ 

ᐱᓕᒻᒪᐃᒃᓴᐃᓂᖅ ᓄᓇᕗᒻᒥᐅᓄᑦ, ᐃᒃᐱᒋᑦᑎᐊᕐᓂᖅEd, ᐊᒻᒪᓗ “ᖁᓕᑦ ᐊᓪᓗᕆᐊᕈᑎᑦ” ᐱᓕᕆᐊᒃᓴᓂ). ᑭᖑᓪᓕᖅᐹᖑᑎᑦᑎᔪᖅ 

ᓴᖅᑭᑎᑦᑎᓂᖅ ᓄᑖᒥᒃ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ ᐱᓕᕆᖃᑎᒌᑦ ᐋᖅᑭᒃᓯᔭᕆᐊᖃᕐᖢᑎᒃ ᓱᓕᔪᒃᑰᖅᑐᓂᑦ ᐱᔭᕇᒐᒃᓴᐅᔪᓂᒃᓗ 

ᑐᕌᒐᒃᓴᓂ ᖃᓄᐃᓕᐅᕈᑎᓂᒃᓗ ᐱᔭᕇᖁᓪᓗᒋᑦ ᑖᒃᑯᐊ, ᖃᐅᔨᒪᒋᐊᕐᓗᑎᒃᓗ ᐱᑕᖃᐅᕐᑐᑦ ᐊᑐᐃᓐᓇᐅᓗᑎᒃ ᐃᑲᔪᕐᓗᒍ 

ᐊᑐᓕᖅᑎᑕᐅᔾᔪᑎᑦ.  

 

ᖃᐅᔨᓴᕐᓂᖅ ᖃᐅᔨᒪᑎᑦᑎᔪᖅ ᐱᑕᖃᕐᓂᖓᓂᒃ ᐃᓚᖏᓐᓂᒃ ᐱᔭᕆᐊᓕᖕᓂ ᖃᓄᐃᓕᖓᓂᕐᓂ ᐱᔭᕆᐊᖃᖅᑐᑦ ᐊᑐᖅᑎᑕᐅᓗᑎᒃ 

ᐱᖁᓪᓗᒍ ᐅᐸᓗᖓᐃᔭᐅᑎ ᐱᓯᒪᐃᓐᓇᖅᑕᐅᔪᓐᓇᖅᑐᖅ ᖃᓂᑦᑐᒃᑯᑦ, ᕿᑎᐊᓃᑦᑐᒥᒃᓗ ᐊᑯᓂᐅᓂᖅᓴᒧᑦ. ᑖᒃᑯᐊ ᖃᓄᐃᓕᖓᓃᑦ 

ᐃᓚᐅᑎᑦᑎᔪᑦ ᑲᔪᓯᓂᕐᒥ ᑐᓂᓯᒪᑦᑎᐊᕈᑎᒥ ᐱᓕᕆᖃᑎᒌᖑᔪᑎᒍᑦ ᐱᓕᕆᐊᖃᖃᑎᒋᔭᖏᑦᑕᓗ ᐱᕙᓪᓕᐊᓂᖏᓐᓂ, ᓇᓂᓯᓂᕐᓗ 

ᐊᑲᐅᓂᖅᓴᒃᑯᑦ ᐊᑐᒐᒃᓴᒃᑯᑦ ᑐᓴᐅᒪᔪᓕᕆᓂᕐᒥ ᓄᓇᕗᒻᒥᐅᓄᑦ ᖃᐃᓯᒪᔪᓄᑦ ᐅᐸᓗᖓᐃᔭᐅᑎᑐᐊᖑᙱᓪᓗᓂ ᑭᓯᐊᓂ 

ᐱᔾᔪᑎᖃᕐᓗᓂ ᐃᖕᒥᓃᖅᑕᐃᓕᒪᑎᑦᑎᓂᕐᒥ ᐃᖕᒥᓃᕐᓂᕐᓂᒃᓗ ᑕᒪᒃᑮᓄᑦ.   

 
ᑭᖑᓪᓕᖅᐹᒥ 

 
ᐊᒃᓱᕈᕐᓇᖅᑑᒐᓗᐊᖅᑎᓪᓗᒋᑦ ᑐᕌᖅᑕᐅᔪᑦ ᐊᑐᓕᖅᑎᑕᐅᓂᐊᖅᑐᓂ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ, 

ᖃᐅᔨᓴᕐᓂᖅ ᑭᖑᓪᓕᖅᐹᖑᑎᑦᑎᓪᓗᓂ ᐃᒪᓐᓇ, ᑕᒪᒃᑭᕐᖢᑎᒃ, ᐱᕚᓪᓕᕈᑎ ᓴᓇᔭᐅᔪᖅ ᑐᕌᕐᖢᓂ ᐱᔭᕇᖅᓯᑦᑎᐊᕐᓂᕐᒥ 

ᑐᓂᓯᒪᑦᑎᐊᕈᑎᓂᑦ ᓴᓇᔭᐅᔪᓂᒃ ᐱᓕᕆᖃᑎᒌᓄᑦ ᐊᑐᕐᖢᑎᒃ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ, ᐱᔭᕇᖅᓯᓂᕐᓗ ᑐᕌᖓᑦᑎᐊᖅᑐᓂ 

ᑐᕌᒐᒃᓴᓂᑦ ᐃᓚᖏᓐᓂᒃᓗ ᐱᓇᔪᒃᑕᐅᔪᓂ ᐊᑐᐊᓂᒃᑎᓪᓗᒋᑦ ᖃᓄᐃᓕᖓᔾᔪᑎᓂᑦ ᐅᐸᓗᖓᐃᔭᐅᑎᒥ.  ᖃᔅᓯᓂᑭᐊᖅ ᐱᐅᔪᓂᑦ 

ᐱᔭᕇᕈᑎᑕᖃᕐᑐᖅ ᐊᒻᒪᓗᑦᑕᐅᖅ ᐱᕕᒃᓴᐅᔪᓂᑦ ᐃᓕᑦᑎᕙᓪᓕᐊᓂᕐᒧᑦ ᑭᓱ ᐱᐅᓯᒋᐊᕐᑕᐅᔪᓐᓇᕐᒪᖔᑕ ᓯᕗᓂᑦᑎᓐᓄᑦ ᑕᒪᒃᑮ 

ᐃᒃᐱᒋᑦᑎᐊᕐᓗᒋᑦ ᓄᓇᕗᒻᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ ᐱᓕᕆᖃᑎᒌᖕᓂᒃᑰᕈᑎᒥ ᐊᑐᓕᖅᑎᑦᑎᓂᖅ, 

ᐊᒻᒪᓗᑦᑕᐅᖅ ᑐᕌᖓᑦᑎᐊᖅᑐᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐋᖅᑭᐅᒪᑎᒃᑎᓇᓱᖕᓂᕐᓄᑦ ᓄᓇᕗᒻᒥ.  

ᐊᐃᑦᑖᖑᒐᓗᐊᖅ, ᐊᑐᕋᓗᐊᕐᑎᓪᓗᒍᓗ ᐱᕙᓪᓕᐊᓂᖅ ᓴᓇᔭᐅᕙᓪᓕᐊᓂᖓ ᑐᕌᖓᑦᑎᐊᖅᑐᓄᑦ ᐅᐸᓗᖓᐃᔭᐅᑎᒧᑦ 

ᖃᓄᐃᓕᐅᕐᓂᕐᒧᓪᓗ ᐸᕐᓇᐅᑎᒥ, ᑕᒪᒃᑭᕐᖢᒋᑦ ᑕᐅᑐᙳᐊᖅᑕᐅᔪᑦ ᐅᐸᓗᖓᐃᔭᐅᑎᒧᑦ ᐱᔭᕇᖅᑕᐅᕙᓪᓕᐊᖏᒻᒪᑕ ᒫᓐᓇᐅᔪᖅ. 

ᖃᐅᔨᒪᔾᔪᑎᑕᖃᙱᑦᑐᖅ ᓇᓚᐅᑦᑖᖅᑕᐅᓯᒪᔪᒃᑯᑦ ᖃᔅᓯᐅᓂᕐᓄᑦ ᐃᖕᒥᓃᕐᓂᖅ ᓄᓇᕗᒻᒥ ᐅᓄᕈᓐᓃᖅᐸᓪᓕᐊᓂᖏᓐᓂ, 

ᐃᓚᖓᒍᓪᓗᐊᑕᕐᓗ, ᐱᓕᕆᖃᑎᒌᑦ ᑎᒍᒥᐊᖅᑎᐅᔪᓪᓗ ᐅᒃᐱᕈᓱᙱᑦᑐᑦ ᐊᓯᖏᑦ ᐃᓗᓕᖏᓐᓂ ᑕᐅᑐᙳᐊᖅᑕᐅᔪᒥ (ᓲᕐᓗ. 

ᓈᒻᒪᑐᒃᑰᕈᑎᐅᔪᓐᓃᖅᑎᓪᓗᒍ ᐃᖕᒥᓃᕐᓂᖅ, ᐱᑎᑦᑎᓂᖅ ᐊᑦᑕᕐᓇᙱᑦᑐᒥᑦ ᐱᕈᖅᓴᐃᑦᑎᐊᕐᓂᕐᒥᒃᓗ ᐊᕙᑎᖃᕐᓂᖅ ᓄᑕᖅᑲᓄᑦ) 

ᐊᑐᖅᑕᐅᕙᓪᓕᐊᔪᑦ − ᖃᐅᔨᒪᓇᖅᑰᔨᒐᓗᐊᖅᑎᓪᓗᒍ ᓱᒃᑲᐃᑦᑐᒃᑯᑦ, ᐃᓚᖏᓐᓂ ᐱᕙᓪᓕᐊᓂᖅ ᓴᓇᔭᐅᕙᓪᓕᐊᔪᓂ.  

 

ᖃᐅᔨᓴᕐᓂᕐᒧᑦ ᐅᓂᒃᑳᖅ ᐃᓕᓯᔪᖅ ᑐᕌᕐᖢᒋᑦ 42 ᐃᒪᓐᓈᖅᑐᕈᑎᒃᓴᑦ ᐊᖏᔪᓄᑦ ᓇᐅᒃᑯᑐᐃᓐᓇᖅ ᐱᔾᔪᑎᓄᑦ. ᐃᖅᑲᓇᐃᔭᕐᓂᒃᑯᑦ 

ᓱᓕᔪᒃᑯᑦ ᐱᓕᕆᖃᑎᒌᖕᓂᒃᑯᑦ, ᐱᓕᕆᖃᑎᒌᑦ ᕿᒥᕐᕈᔭᕆᐊᖃᖅᑐᑦ ᑖᒃᑯᓂᖓ ᐃᒪᓐᓈᕐᑐᕈᑎᒃᓴᓂ ᐊᑕᐅᑦᑎᒃᑯᑦ ᖃᐅᔨᓗᑎᒃᓗ 

ᑭᓱᑦ ᓯᕗᓪᓕᐅᔾᔭᐅᔭᕆᐊᓖᑦ ᑲᔪᓯᑎᓐᓂᐊᕐᒪᖔᒃᑯ ᑭᖑᓪᓕᕐᒧᑦ ᐱᓕᕆᐊᒃᓴᒧᑦ ᓄᓇᕗᒻᒥ ᐃᖕᒥᓃᖅᑎᑦᑎᑕᐃᓕᒪᓂᕐᒥ 

ᐅᐸᓗᖓᐃᔭᐅᑎᒥ ᐊᑐᓕᖅᑎᑦᑎᔾᔪᑎᓂᒃ, ᐱᔾᔪᑕᐅᓪᓗᐊᑕᕐᑐᒧᓪᓗ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ.  

